
HAME ƑE ƉOÐO

 Afii, aleke nètrɔ—trɔ esiae? Ɛ,̃ uh-huh…?…[Nyaƒoka la ɖi
ƒuƒlu—Tala.] Nɔ gbesɔsɔ be nàtsii gbɔ. Ekema, ɣesiɣi, malɔ̃ ta

awɔ dzesi na wò, abe ema. Èkpɔea? Èkpɔea? Míatɔwo, malɔ̃ ta awɔ
dzesi na wò. Nà…[Nɔviŋutsua ɖe gblɔ be, “Ɣekaɣie èdi be mawɔe?”
Nɔviŋutsu bubu gblɔ be, “Ebe, ‘Nàsii.’”]

Nɔviwo, míeyɔ takpekpe sia heva ƒoƒu ɖe afisia fiẽ sia ɖe
taɖodzinu sia ta be míanya alesie míawɔ dɔe le Mawu gbagbe la ƒe
Hamea me, wònye, míexɔe se be míenye Hame sia ƒe akpaa ɖe.
2 Medi be, nu gbãtɔ, si medi be magblɔ la enye bena le nye
mɔzɔzɔwo me, kpe xexeame ɖo la, le nusi menya vaseɖe fifia nu la,
esiae nye teƒeawo dometɔ ɖeka si le gbɔgbɔme wu afisie nàse Mawu
ƒe Gbɔgbɔ ŋkɔ le tsɔwu teƒe bubu ɖesiaɖe si menya. Teƒe bubu eve
gale nye susu me siwo nɔ nenema tsã, gake seɖe fifia la ewɔ abe míe—
míegakpɔa teƒe mawo tɔgbe o; wo dometɔ ɖeka yi ɖaɖo ɖoɖowɔha
me, eye evelia ge ɖe—ɖeƒomevie.
3 Ale woyɔm etsɔ eye wo—wogblɔ nam bena mi katã miele
takpekpe ɖeka dim be miabiam biabia siawo kuɖe miaƒe dɔdeasiwo
ŋu le hamea me, eye me…eyatae mele afisia ɖo zã sia me, enye…eye
be—be mada hamea ɖe ɖoɖo me, alo be matsɔ nusiwo mesusu be—
be enye nu vevitɔ si awɔ be hame sia nayi edzi la ana mi.
4 Nɔviwo, meka ɖe dzi be mienyae nenema, esi mewɔ dzesidede
sia kuɖe teƒe sia ŋu be enye gbɔgbɔme teƒe aɖe. Menye eyae nye teƒe
gãtɔ wu le xexeame o, eye menye afisi hadzidzi le wu, ɣlidodo le
wu, aƒadodo le wu, alo aɖeyeye dodowo le wu, kple nuwo nenema o,
menye nenemae o, gake Gbɔgbɔa ƒe nyonyo si le dɔ wɔm le agbadɔ sia
me le afisiae. Ke, vaseɖe fifia la, medi be makafu eye mada akpe na
Nɔviŋutsu Neville, kple—kple mi nɔviawo le afisia, nudzikpɔlawo,
kple subɔlawo, kple Kwasiɖagbe suku dzikpɔla, kple amewo katã,
ɖe—ɖe nusi miewɔ hena kpekpeɖeŋu le esia lelé ɖi ɖe nɔnɔme sia
me la me. Eteƒe didi esia nye nye gbedodoɖa, kple didi vevie tso
keke ɖevime, be makpɔ woada hamea ɖe ɖoɖo me ahalée daɖi le
ɖoɖo me.
5 Azɔ, esime míekɔ hame la ŋu la, megblɔ na mi be, “Emegbe vie
la nyaa ɖe le asinye mava ƒo nu tso eŋu na mi alesi woade nusia
ɖoɖo me, alesi dze be wòakplɔe.” Eye miede asi…le nye dzodzo le
afisia megbe la, osɔfowo kple etɔeawo nɔ mía si. Ke azɔ, Nɔviŋutsu
Neville nye sɔhɛ ko le mía dome, va mía dome, Mesusu be anyo wu
be Nɔviŋutsu Neville nali ke le Xɔse me hafi matsɔ nu siawo tɔgbe abe

esi wɔ ge mala fifia la aɖo mia ŋku me. Ke azɔ, emegbe esi mekpɔ be
ele ke lim le Xɔse me nyuie, hese nusi enye Nufiafia la gɔme, eye—
eye wòwɔ Kristo ƒe ɖaseɖila wɔnuteƒe ƒe dɔ helé ɖe nusi míexɔ se be
enye Nyateƒe la ŋu la, mesusu be gaƒoƒo lae nye si azɔ, si nye game
nyuitɔ la, be mate ɖe eŋu le…eye le mi hamea ƒe hamemegãwo kple
etɔeawo dome le afisia, be miatsɔ ɖoɖo siawo ahaɖo ŋku wo dzi,
woawoe nye nyuitɔwo wu le nye nunya nu le Mawu ŋku me. Eye
emegbe mele mɔ kpɔm be mialé nusiawo me ɖe asi alesi mele wo
gblɔmie, elabena ele be amea ɖe kokoko nanye ta le afisia. Ele be
miaɖo…
6 Azɔ, nyemele agbagba dzem be maxɔ gã aɖu ɖe mia dzi alo nane
tɔgbe nenema o, gake, ne miekpɔ ame aɖe alo nusianu si ta eve li nɛ
la, eya—eya manya alesi wòazɔ o. Mawu meɖo ta eve na Eƒe Hamea
kpɔ o, Mewɔe kpɔ o, ta ɖeka ko wònye. Ewɔa dɔ ɣesiaɣi le dzidzime
ɖesiaɖe me abe alesi míesrɔẽ to Ŋɔŋlɔawo me ene, ame ɖeka kolia
koe nɔa anyi ɖaa Wòwɔa dɔ kpakple. Elabena ne mietsɔ ame eve la,
miakpɔ nukpɔsusu eve. Ke ele be nua nava ɖo tɔɖoƒe mlɔetɔ ɖeka gbɔ,
ke nye tɔɖoƒe lae nye Nya la, Biblia la. Eye abe kplɔla si le hamea
me afii la, nye tɔɖoƒe enye Nya la, eye medi be…Menya mi, mía
nɔviŋutsuawo, miebuam ɖeƒomevie be menye miaƒe tɔɖoƒe le nusi…
zi alesi medze Mawu yome, sigbe alesi Paulo gblɔe le Ŋɔŋlɔa me ene
be, “Midze yonyeme, abe alesi nye hã medze Kristo yome ene.”
7 Eye ale makpɔ mɔ tso mi nɔviawo gbɔ, be ɣesiaɣi si miakpɔm
be medzo le Ŋɔŋlɔ sia gbɔ la, be miava kpɔm tɔxɛ eye miagblɔ afisi
meda ƒu le la nam. Nyemetsɔ le eme ne ènye xɔnuviwo dometɔ ɖeka
alo ame…alo ne ènye gbedoxɔdzikpɔla o, ameka ke nènye la, dɔ kpɔ
ŋkuwò me ɖoɖe gbɔnye, abe nɔviŋutsu le Kristo me ene, be nàgblɔe
nam ne meda ƒu le Ŋɔŋlɔa nu. Ne nyabiase aɖe li la, na míanɔ anyi
eye míaɖɔe ɖo, ɖedu.
8 Eye ema tae mieva gbɔnye, mebui nenema, fiẽ sia, hekplɔm va
afisia, le esi biabiawo le afisia wɔ sigbe nyabiasewo ɖo miaƒe susu
me ene ɖe nusiwo le—le gbɔnye afisia ta. Azɔ miɖo ŋku dzi, nɔviwo,
nyemenya o …womeŋlɔ ŋkɔ aɖeke ɖe agbalẽ kakɛ siawo ƒe ɖeke te o,
gake…amewoe ŋlɔe, eye nyemate ŋu…nyemenya amesiwo ŋlɔ wo o,
gake wonye nyabiase siwo le miaƒe susu me, ke mele afisia be maɖo
wo ŋu kple nunya kekeake si le asinye.
9 Ke miɖo ŋku dzi be, Mawu da ŋku ɖi be yeakpɔm be mele Nya
la me. Eye nye hã meda ŋku ɖi be makpɔ mi be mielé Nya la me
ɖe asi, mikpɔea, mikpɔea, le hame sia me. Milée ɖi ɖe gbɔgbɔme,
elabena, mieɖo ŋku dzi, ŋusẽ siwo katã le—le Satana ƒe viviti fiaɖuƒe
me le tɔtrɔ ge ɖe mia ŋu ne miede asi tsitsi me le Aƒetɔ la me. Ke ele
na mi be mianye asrafowo, menye amesiwo woxɔ yeye o. Mienye

asrafo tsitsiwo azɔ, eye miexɔ hehe na aʋawɔwɔ. Ke Satana le mia
dome va ge, ana be miahe nya ɖe mia nɔewo ŋu ne ate ŋui. Migbe
nu le egbɔ enumake; nɔviwo mienye; ke eya nye futɔ la. Ke míele
afisia be míalé aflaga la ɖe dzi le fiẽwɔɣi Kekeli la me, ale bena,
esime xexeame do viviti eye hamea ƒe fiaɖuƒe la katã yi ɖe Hamewo
ƒe Adaŋudeha me. Eye kpuie magadidi o la wole agbagba dze ge
aklã dzesi ɖe ʋɔtru sia ŋu be, “Wotui!” Tete ava nye dzizizi na mí
be míakpe ta le teƒe bubuwo, elabena wole hame siawo tu ge ŋkeke
siawo dometɔ ɖeka ne míegbe lã la ƒe dzesi xɔxɔ. Eye míeku ɖe alesi
míaɖi anukware na Mawu ŋu vaseɖe esime ku naɖe ga mí, eye eyae
míeɖo tame be míawɔ.
10 Azɔ míatrɔ ɖe nya la ŋu enumake…Eye mabia be, ne ɣeyiɣia ɖe
va si nyabiase aɖo nusiawo ƒe ɖe ŋu la, bena woaƒo nyaƒoka sia le
hame sia me tɔwo ƒe ŋku me, mikpɔea, le miaƒe takpekpewo me, alo
doŋgɔ teti na takpekpe la, hafi takpekpea nadze egɔme. Misi nyaƒoka
sia ne miaƒoe! Ke ƒuƒoƒe si le afisia la nase egɔme dzro bena ŋutsu
siawo la dɔ kpɔ wo ŋku me ɖoɖe Mawu gbɔ, abe alesi woɖe adzɔgbe
le hame sia me, be yewoana kpekpeɖeŋu alé ɖoɖo siawo me ɖe asi.
Ate ŋu anye be mi kpli wo mimalɔ̃ ɖe nu ɖeka dzi o; ke ne mena be
miawo miakplɔe la, ekema nyee malɔ̃ ɖe mia tɔ dzi o. Ele be dzɔtsoƒe
aɖe nanɔ mía si le afiaɖe si wòle be tɔɖoƒe kɔkɔtɔ nanɔ. Eye nyuitɔ
kekeake si menya la, mele etsɔm na le Gbɔgbɔ Kɔkɔe la te, hena be
Eya nanye nye Tɔɖoƒe kɔkɔtɔ la. Ke mina nyaƒoka sia nanye miaƒe
tɔɖoƒe kɔkɔtɔ le biabia siawo me.

Azɔ, gbãtɔ la enye:
220. Aleke hame la awɔ nue le ga ƒe kpekpeɖeŋu biabiawo na…

na nuɖuɖu kple awudodowo? Nuka—nuka wòawɔ, nuka—
nuka hamea lawɔ?

11 Azɔ míenya be hamea ŋutɔ tɔwo ƒe nya kpɔ eƒe ŋku me, míaƒe
hamea ƒe hamevi siwo le afisia, woƒe nya kpɔ mía ŋku me blibo zi
alesi míexɔ hiahiãwo be míaɖo ŋu na wo la. Mía ŋutɔ tɔwo ƒe nya
kpɔ mía ŋku me, emae nye, hamevi siwo vana ɣesiaɣi agbadɔ sia
ƒe hameviwo, siwo va subɔna le afisia kpli mí. Dɔ kpɔ míaƒe ŋku me
ɖoɖe wo gbɔ, abe mía nɔviŋutsuwo kple nyɔnuwo siwo dzi woɖo kpe
be wonye míaƒe hameviwo le ƒuƒoƒe sia me.
12 Azɔ, míenya be ame milion li fiẽ sia nuɖuɖu mele wo si o, awu
mele wo si o, eye míalɔ̃ ate ŋu akpe ɖe nenem mewo ƒe hatsotso blibo
la ŋu, be míawɔ ŋutete ɖesiaɖe; ke le ga gome la míate ŋu awɔ esia o,
míate ŋu akpɔ xexe blibo la dzi o. Gake dɔ kpɔ mía ŋku me ɖoɖe mía
ŋutɔ tɔwo gbɔ. Eye mesusu nenema, le esia me, eye emegbe nane
gasusɔ ɖi na mí si miedi be miatsɔ ado alɔ amesiwo menye hame

si le afisia ƒe hameviwo o la, nane si miedi be miana wo la, ele be
woagblɔe le subɔlawo ƒe hakplɔha la me.
13 Subɔlawoe wòle be woa—woakpɔ tsitretsitsi, alo kuxi sia boŋ,
gbɔ; elabena le Biblia me esime nyahehe do mo ɖa kuɖe nuɖuɖu
kple nudodo, kple bubuawo ŋu, le Dɔwɔwɔwo ƒe Agbalẽ me la, woyɔ
apostoloawo ƒoƒu kuɖe eŋu, eye wogblɔ be, “Miawo ŋutɔ miyi ɖadi
ŋutsu adre le mia dome amesiwo si ɖaseɖiɖi nyui le, eye woyɔ fũ kple
Gbɔgbɔ Kɔkɔe bena woakpɔ nusiawo gbɔ. Elabena míawo la míatsɔ
mía ɖokuiwo aƒo ɖe Mawu ƒe Nya kple gbedodoɖa me atraɖie.”
14 Eye menye kplɔla ƒe dɔdeasi be wòakpɔ…nuɖuɖu kple etɔeawo
gbɔ o. Esia le be wòanye subɔlawo. Menye xɔnuviwo o, subɔlawo ƒe
dɔwɔƒe la wòle be wòawɔ esia. Ke ale wòdze be esia…Miɖo ŋku dzi le
Biblia me be, wodzɔa nu kpea ɖe woa ŋutɔ tɔwo ŋu, Helatɔwo kple—
kple Yudatɔwo, esime nyahehe do mo ɖa bena ame ɖeka le gome
kpɔm vie wu ame evelia la, gake amewoe dzra woƒe nu nyuiwo hetsɔe
na hame la hena eƒe dzikpɔkpɔ, eye ale be—be woamãe ɖe wo nɔewo
dome sɔsɔe. Ke nyahehe suea ɖe va do mo ɖa, eye afimae míekpɔ
míaƒe subɔla gbãtɔwo le. Ke emae nye woƒe dɔdeasiwo dometɔ ɖeka,
eyae nye be woawɔ ema.
15 Mesusu bena, abe mía ŋutɔ tɔwo ene, abe mía ŋutɔ ƒe amewo
ene la, ele be míalé be na wo. Eye nenye be nutsotso aɖe, anɔ anyi
la, ele be esia nayi na subɔlawo ƒe hakplɔha la ƒe tatɔ, eye emegbe
ele be subɔlawo ƒe hakplɔha la nakpe ta le eŋu be woakpɔ nusi woate
ŋu awɔ kuɖe eŋuti. Eye nusiawo katã siwoe nye awudodowo, kple
nuɖuɖu, kple ga ƒe kpekpeɖeŋu, alo nu ɖesiaɖe si wònye la, ele be
wòato subɔlawo dzi ava. Eye ne subɔlawo, tso nya me be yewoa—
yewoa…nusi wɔ ge woala kuɖe eŋu la, ekema ele be woatsɔe aɖo
ga—gadzikpɔla ƒe ŋku me, be woakpɔ be ɖe ŋutete le gadzikpɔla
si le ɣeyiɣi sia me be woaɖe ga home sia le ga la me mahã, alo—
alo be woaƒle awu siawo, alo nu ɖesiaɖe si wòanye la. Gake ele be
su—subɔlawo ƒe hakplɔha la nakpe ta ɖe eŋu, ke nya sia mayi na
xɔnuviwo alo na kplɔla o. Subɔlawo ƒe dɔ wònye, le akpasiakpa.

Azɔ, ekema, biabia nɔmba eve.
221. Ɖe esia su be woagblɔe le hahoo me le kplɔt̃a be ele be

woawɔ gbegbɔglɔwo kple gɔmeɖeɖewo le takpekpe aɖeme
doŋgɔ na subɔsubɔa?

Eyae nye biabia evelia si le agbalẽ kakɛa ɖe dzi nam le afisia, si
nye agbalẽvi aɖe.
16 Azɔ, nusia ka kplɔla si le afisia, mikpɔea. Elabena le esia katã
megbe la, eyae—eyae, le ta na gbɔgbɔme ƒe akpa dzi, eyae nye tatɔ
na esia. Subɔlawo nye kpovitɔwo le hamea me, be woalée ɖe ɖoɖo



HAME ƑE ƉOÐO 5

me eye be woakpɔ nusiawo gbɔ, eye amedahewo nyinyi, kpakple
bubuawo. Xɔnuviwoe kpɔna ganyawo kple xɔtutu gbɔ; eyae nye nusi
dzi wòle be woakpɔ. Gake kplɔlae nye gbɔgbɔme kpaa dzi ƒe—ƒe
dzikpɔla, ke esia ayi na wò, Nɔviŋutsu Neville.
17 Azɔ, le afima…ɣeyiɣia ɖe va yi si woda ɖoɖo ɖi, ɖe hamea me.
Mexɔ se be le aɖeyeyedodo, kple gɔmeɖeɖe me, kpakple gbɔgbɔme
nunana nyuiwo katã si Mawu ɖo ɖi be woanɔ hamea me la. Gake
míele agbe le ŋkekea ɖe me si le tututu abe alesi wònɔ le Biblia
ŋɔli ene, esime hamewo…Azɔ, ne miade dzesi Paulo la, eɖo hame
ɖe Efeso, Efeso hame la, sie nye hame aɖe si li ke nyuie. Ɖe
miede dzesia? Míexɔe se be Paulo la, eye eya ŋutɔ hã gblɔ nenema,
bena yetsɔa gbegbɔgblɔwo ƒoa nue, ke míenya be gbegbɔgblɔwo
ƒe nunanawo nɔ esi. Menye esi wòsrɔ̃ o, ke boŋ esiwo wonae le
gbɔgbɔme, elabena aleke wògblɔ esia le Korintotɔwo me le afima.
Eye bene míaxɔ gamea aƒle la, nyemaʋu Biblia be maxlẽe na mi o,
elabena awɔ míaƒe—míaƒe afisianɔnɔ le zã sia me nadidi akpa, le esi
game mele asinye sɔgbɔ o ta. Ke azɔ…gake ale ko be miate ŋu akpɔe
eme nakɔ.
18 Azɔ, meva me kpɔ be Paulo ƒo nu na Efeso hamea alo na
Roma hamea, alo na hame bubua ɖeke, kuɖe woƒe gbɔgbɔme
nunanawo, alesi woade wo ɖoɖo mee la ŋu o. Gake ele be wòaƒo
nu na Korintotɔwo ya atraɖie kuɖe eŋu, elabena wotsɔnɛ wɔa nyae
ɣeawokatãɣi. Eye Paulo gblɔ, esime wòva wo dome be, ne wokpɔ
bena ame ɖeka xɔ gbegbɔgblɔ eye ame ɖeka xɔ psalomo, ke eda akpe
na Aƒetɔ ɖe woƒe nunana nyuiwo katã kple nuwo ta nenema. Ke ne
miade dzesi le ta gbãtɔa alo evelia me le Korintotɔwo me la, Paulo nɔ
egblɔm fia wo, nusi wonye le Kristo me, le tsitrenɔƒe nu, alesi wò…
wole le tsitrenɔƒe nu le Kristo me.
19 Emegbe esi wògblɔe na wo vɔ la, azɔ abe vifofo aɖe ene la eɖe
ameƒoti ɖe wo dzi, hegblɔ be, “Mese wogblɔ be dzrewɔwɔ le mia
dome, eye mese be miemua aha le Aƒetɔ la ƒe kplɔ̃ ŋuti.” Metsɔ wo
wɔ kristomanɔsitɔwo o; ke mi nɔviwo hã migawɔ nenema o, atsɔ wo
wɔ kristomanɔsitɔwo, gake alesie woa ŋutɔwo le agbe nɔm le Mawu
ƒe aƒe mee. Afimae nua le.
20 Azɔ, magblɔ esia, abe alesi Paulo gblɔ gbaɖegbe ene, bena,
“Ne mieva kpe ta la, ne ame ɖeka le nu ƒom la, mina ame bubu
naɖe egɔme. Ne gɔmeɖela meli o la, ekema zi ɖoɖoe. Gake ne
gɔmeɖela li la…”
21 Azɔ, melé ŋku ɖe hame la ŋu le afisia, eye mekpɔ mi mietsi, eye
mekpɔ gbɔgbɔme nunana geɖewo wɔ dɔ le mia dome. Le nyateƒe me
la, ele be mava Nɔviŋutsu Neville gbɔ kpakple Nya aɖe tso Aƒetɔ la
gbɔ, be maɖɔe ɖo le nane si wòwɔna la me.

22 Eye ne me…ne Aƒetɔ la wɔ…Gbɔgbɔ Kɔkɔe tsɔm wɔ Dzikpɔla ɖe
Alẽha la nu la, ekema enye nye dɔdeasi be magblɔ Nyateƒe la na mi.
Eye meda akpe na Nɔviŋutsu Neville, be elé to ɖe Nyateƒe la ŋu. Alesi
Wògblɔ Esiae nam la ko mate ŋu agblɔ.
23 Azɔ, kuɖe esia ŋu la, esi mede dzesi miaƒe hamea ƒe tsitsi la, eye
mede dzesii. Eye le hamea me, esiae nye nɔnɔme si nɔ mía si gbã, eye
nɔnɔme ma me ke míe—míegadi be nenɔ.
24 Azɔ, ne mielé ŋku ɖe eŋu la, ne vidzĩwo…Nu gbãtɔ si vidzĩ wɔna
enye be adi be yeaƒo nu esi mate ŋu aƒo nu o. Mikpɔea? Ekɔa adẽ geɖe,
kple aƒa, kple—kple bubuawo, gake ebu be yeate ŋu…yeate ŋu aƒo nu
tsɔwu mawunyagblɔla le ɣemaɣi me. Enyo, míekpɔnɛ nenema menye
le kodzogbe me gbenɔnɔ me ɖeɖe o, ke boŋ míekpɔnɛ le gbɔgbɔme
gbenɔnɔ me hã. Ɖevi sue wònye. Eye ne èdi be yeahe to na vidzĩ ma
heƒoe vie elabena ele “woe-woe” wɔm hele didim be yeaƒo nu la,
nàgblẽ ɖevi la dome. Mikpɔea, eye nàwɔ vɔẽ. Ke anyo wu be nàɖe
asi vidzĩ ma natsi ɣeyiɣia ɖe vaseɖe esime wòate ŋu aƒo nu ayɔ eƒe
nyagbewo nyuie, eye ekema nàgblɔe nɛ ɣekaɣie. “Menye esime papa
le nu ƒom alo ne dada le nu ƒom o.” Gake le ɣeyiɣi si dze me la, na
wòagblɔ nya si le esi. Miese egɔme nama? Azɔ, ne ɣeyiɣi de be wòaƒo
nu la ɖe asi le eŋu wòaƒo nu.
25 Azɔ, ne mekpɔ nane kpɔ si nye ŋu le nye ŋutigbalẽ me, le
takpekpewo me le egodo la, eyae nye be amea ɖe natsi tre esime
megale nu ƒom eye wòana gbedeasi aɖe le gbegbɔgblɔ me eye
wòatso Gbɔgbɔ la ƒe dziyiyi. Ɖeko megbɔ esi tso takpekpea ɖe me
le New York kple teƒe vovovowo afisi osɔfowo ɖe mɔ na numa wòyi
dzi, ɣeyiɣi ɖe ɣeyiɣi dzi, ke nua menye naneke wu—wu tɔtɔtɔtɔ
sɔŋ o. Mikpɔea, esime Mawu le dɔ wɔm le susu ƒe dziyiyi aɖe
me la, Eyama…ɖe wòanye—ɖe wòanye…ɖee ema Eya Ŋutɔ le eƒe
taɖodzinu la dome gblẽm, ne Ele dɔ wɔm le susu ƒe dziyiyi aɖe me,
na ƒuƒoƒea, be yeawɔ yɔyɔ va vɔsamlekpui gbɔ ke nane tso ka la.
26 Le kpɔɖeŋu me, sigbe ale. Míele kplɔ̃ ŋuti, le nu ƒom, hele nu ƒom
tso Aƒetɔ ŋu. Eye suetɔ ʋu du ge ɖe eme va ɖo kplɔã ŋu, kaba ŋutɔ,
heɖe amesiame ƒe susu ɖa le nusi wɔm míele la gbɔ, eye wòle, aƒa
dom, le ɣli dom sesĩe, “Papa! Dada! Míatɔwo! Míatɔwo! Meƒo bɔlu
fifi laa eye medo age le bɔluƒoha la me! Eye míewɔ esia, ema, kple
ekemɛ!” Ke evɔ la míeɖo tanya vevi aɖe ŋutɔ gbɔ. Azɔ, ne eƒo bɔlu do
age la, esɔ gbe; le bɔluƒoƒea la, esɔ gbe. Gake mele ɖoɖo nu o esime
wòtso nya si gblɔm míawo míele la o. Mina wòalala vaseɖe ɣeyiɣia
naɖo eye ekema wòagblɔ nusi wòwɔ le bɔluƒoƒe la na mí.
27 Azɔ, numa tututue míekpɔna le nunanawo gbɔ egbe. Numa tae
Mawu mate ŋu ana gbɔgbɔme nunana geɖewo amewo o, womenya

alesi woakpɔ wo ta o. Emae nye kuxi la egbe, numa tae míegakpɔnɛ
sɔgbɔ wu esi míekpɔ o.
28 Eye míekpɔe be ame geɖewo li egbe nye gbɔgbɔme nunanawo ƒe
srɔw̃ɔewɔlawo. Gake nyemexɔe se be ele nenema le míaƒe hamea me
afii o. Meda akpe ɖe esia ta. Nyemexɔe se be enye nusrɔw̃ɔewɔwɔ
kura o. Mexɔe se be nunana vavãtɔwo le mía si, gake ele be míanya
alesi míakpɔ nunana mawo tae.
29 Ke azɔ ne èyina nane si nye nu nyui wɔ ge la…Ele abe ne èle dɔ
wɔm na aƒetɔ aɖe eye èdze egɔme zi gbãtɔ le wò dɔ la me eye èlɔña
be yeawɔ ɖe gbe dzi la, ekema aƒetɔ la aka ɖe dziwò eye wòayi dzi
anɔ dowòm ɖe dzi da ɖe dɔwɔƒe si gakɔkɔ wu la ɣeawokatãɣi.
30 Azɔ, mexɔe se be game ma su na Branham ƒe Agbadɔ, be wòanya
nusi…be wòatsɔ nunana siwo Mawu na mí la, ale be Mawu nagate
ŋu ana mí gãtɔwo wu esi le mía si gɔ̃ hã. Gake mímate ŋu ayi dzi…
eye miakpɔ amea ɖe si wòle be ɣesiaɣi la woagblɔ nu ɖesiaɖe nɛ. Ke
miɖo ŋku dzi, “Nyagblɔɖilawo ƒe gbɔgbɔ bɔbɔa ɖe nyagblɔɖila te,”
nenemae Ŋɔŋlɔ la gblɔ. Ne miekpɔ ŋutsua ɖe, alo nyɔnua ɖe si wòle
be miagbe nya nɛ, eye ame ma do go le ɖoɖo me, evɔ miele Nyateƒe
si tso Ŋɔŋlɔa me gblɔm nɛ la, ekema esia fia bena gbɔgbɔ si le wo
dzi la metso Mawu gbɔ o. Elabena Biblia gblɔ be, “Nyagblɔɖilawo ƒe
gbɔgbɔ,” alo, “nyagbɔgblɔɖi,” emae nye, ɖaseɖiɖi, mawunyagbɔgblɔ,
aɖeyeyedodowo, alo ɖesiaɖe si wònye, elabena aɖeyeye si gɔme
woɖe la nye nyagblɔɖi. Eyata ebɔbɔa eɖokui ɖe nyagblɔɖila la te,
eye Nya lae nye nyagblɔɖila. Eyata míe—míekpɔ bena enye nusi do
le ɖoɖo me na ŋutsu alo nyɔnu aɖe be wòati kpo ana gbedeasi aɖe,
meka alesi gbegbe wodi be yewoawɔe, esime mawunyagblɔla gale
nyagblɔtia dzi o.
31 Azɔ esiae nye nusi metsɔ ɖo ŋku me na Branham ƒe Agbadɔ, esi
wònye bena míaƒe—míaƒe nunanawo si míekpɔ…Eye ame ɖɔʋuia
ɖewo le míagbɔ afisia siwo si nunanawo le. Azɔ, nunana mawo
dometɔ ɖesiaɖe nye subɔsubɔdɔ le wo ɖokui si. Wonye nunanawo ko,
abe alesi mawunyagbɔgblɔ nye nunana, abe alesi dɔyɔyɔ nye nunana,
abe alesi nu bubuwo nye nunanawo ene, esiawo hã nye nunanawo,
wonye subɔsubɔdɔwo le wo ɖokui si. Ke amesiame xɔ sedede be
wòalala akpɔ eya ŋutɔ ƒe subɔsubɔdɔ la sinu.
32 Eyaŋuti mina Branham ƒe Agbadɔ la naɖe zɔ abe alea ene, eye
le ŋkekea me, vevietɔ le egbeŋkeke sia me si míekpɔ (nyemedi be
magblɔ nya sia o, gake), xɔse-kpawɔea sɔgbɔ fũ. Míele xɔse-kpawɔea
dim o. Amea ɖeke, ame ɖianukware aɖeke medi be xɔse-kpawɔea
nanɔ ye si o. Míe…Ne míenye…ne míate ŋu axɔ nu vavãtɔa la o,
ekema mina míagaxɔ ɖeke kura o, mina míalala vaseɖe esime nu
vavãtɔa nasu mía si. Azɔ, mexɔ mi—mi ŋutsuwo dzi se be mialɔ̃ ɖe

edzi kplim. Míele xɔse-kpawɔea ɖeke dim o. Nɔviwo mímate ŋu adze
nane gɔme ɖe xɔse-kpawɔea dzi eye míadzo le xexe sia me o. Ele
be nu vavãtɔa, kple nu ŋutɔŋutɔa nasu mía si. Ne mesu mía si o la,
mina míalala vaseɖe esime míakpɔe, emegbe hafi míagblɔ nane kuɖe
eŋuti. Mikpɔea?
33 Azɔ, magblɔ be, mina ŋutsuwo kple nyɔnuwo amesiwo ƒoa nu
kple aɖeyeyewo, eye wogblɔa nya ɖi, henaa gbedeasiwo la…Ke
mele—mele exɔm se kpakple mi amesiawo be wonye ame ɖɔʋuiwo.
Azɔ, Biblia gblɔ bena, “Mido nusianu kpɔ; eye milé ɖe nusi nyo la
ŋu.” “Elabena kpakple nuyi si kɔkɔna kple aɖe tutɔwo la maƒo nu na
dukɔ sia, esiae nye dzudzɔ si megblɔ be woage ɖe eme la,” le Yesaya
ƒe Agbalẽ me ɖaa.
34 Azɔ matsɔ esia ɖo miaƒe ŋku me bena ame ɖeka koe awɔ
subɔsubɔdɔ le vɔsamlekpui dzi le ɣeyiɣi ɖeka me, elabena esia gakplɔ
mí tẽ va ɖoɖo la me ake kuɖe nusi menɔ agbagba dzem be magblɔ
la ŋu: ne ame ɖeka le nu ƒom la, mina nyagblɔɖilawo ƒe gbɔgbɔ
nabɔbɔ ɖe nyagblɔɖila la te. Mise egɔmea? Azɔ, mina amesiwo si
subɔsubɔdɔa ɖe le na Kristo ƒe Ŋutilã la…Ke azɔ la wogblɔe, azɔ mina
woawɔe. Mina amesiwo si subɔsubɔdɔa ɖe le le Kristo ƒe Ŋutilã me la
nalala akpɔ woƒe subɔsubɔdɔ la sinu, elabena enye subɔsubɔdɔ aɖe
tso Kristo gbɔ na hamea. Gake mi katã miate ŋu awɔ subɔsubɔdɔ le
ɣeyiɣi ɖeka me o, ele be wòanye ame ɖeka le ɣeyiɣi ɖeka me.
35 Branham ƒe Agbadɔ anɔ alea. Mina amesiwo ƒoa nu kple aɖeyeye,
kple amesiwo ɖea aɖeyeye gɔme la, kpakple amesiwo xɔ nyagblɔɖi
si wòle be woatsɔ na hame la, mina woava kpe ta le wo nɔewo dome
doŋgɔ…hafi takpekpe la nadze egɔme, mina woakpe ta le xɔ tɔxɛa ɖe
me, eye woalala kpɔ subɔsubɔdɔ si tso Aƒetɔ la gbɔ.
36 Abe alesi wòle be kplɔla hã nawɔ hafi ava ameha la dome ene; ele
be wòatsɔ Biblia, asrɔ̃ nu le ɖoɖoezizi me le eƒe xɔ me, le Gbɔgbɔ me,
eye wòaxɔ amisisi hafi wòado ɖe ameha la ŋku me be wòaƒo nu. Ne
mewɔe o la, ava tsaka keŋ ne edo ɖe afima. (Mina ŋutsu ɖesiaɖe
kple nyɔnu ɖesiaɖe, si si gbɔgbɔme nunana aɖe le la, nava Aƒetɔ
la ŋku me.) Eye esi wònye ameɖeka ƒe subɔsubɔdɔe le kplɔla si ta
la, enye nyagblɔɖila; Iŋlisigbe ƒe nyagbe, mawunyagblɔla, gɔme enye
“nyagblɔɖila,” eyae nye Nya gblɔ-doŋgɔla.
37 Mina amesiwo si subɔsubɔdɔ le si nye ame bubu tɔ ƒe akpaa ɖe
la, sigbe amesi ƒoa nu kple aɖeyeyewo kple ame bubu si ɖea egɔme
la, woaƒo ƒu alala akpɔ woƒe subɔsubɔdɔ la sinu. Wo dometɔ ɖeka
mate ŋu anɔ aga anɔ nu srɔm̃ eye wòaƒo nu kple aɖeyeyewo eye
emegbe wòava gblɔ nusi wògblɔ la na ame kemɛa, elabena eya la
gbegbɔgblɔwo kple gɔmeɖeɖewo siaa le esi. Mikpɔea? Azɔ, ne ema
le esi la, enyo ŋutɔ, míedi be míaxɔe nenema. Eye míedi be hame la

naɖe vi tso nunana siawo si le míaƒe hamea me la me. Mawu dɔ wo
ɖoɖe mí, eye enye…míedi be míaƒe hame la naɖe vi tso gbɔgbɔme
nunana siawo me. Eyata mina amesi ƒoa nu kple aɖeyeyewo, kple
amesi ɖea wo gɔme, kpakple amesi gblɔa nya ɖi la, nava ƒo ƒu hafi
ha—hame la nava kpe ta. Mina woa ŋutɔwo ɖeɖe nakpe ta le xɔa ɖe
me akpɔ Aƒetɔ la ƒe subɔsubɔdɔ na hame la sinu. Ɖe miese egɔmea?
38 Eye ekema, abe esia ene, ne Nɔviŋutsu Neville, gblɔ be, enyo,
azɔ miɖe mɔ nam, taflatsɛ, mina magblɔ esia: Ne Nɔviŋutsu Collins
ƒo nu kple aɖeyeyewo eye Nɔviŋutsu Hickerson na gɔmeɖeɖea la,
ekema subɔsubɔdɔ ƒoƒue le wo si na hame la. Azɔ, ema la menye
Nɔviŋutsu Neville ƒe subɔsubɔdɔ o; ema enye miaƒe subɔsubɔdɔ na
hame la. Mele esia gblɔm abe kpɔɖeŋu ene. Ekema ele be nɔviwo
miatsɔ ɖe le eme be miada miaƒe subɔsubɔdɔ ɖe eteƒe le Mawu ƒe aƒe
la me abe alesi kplɔla hã natsɔ ɖe le eme be wòada etɔa ɖi, elabena
ele vevie ale gbegbe be miawɔe. Gake miate ŋu awɔe le aga le miaƒe
xɔ me o, ne mie ƒoa nu eye mie ɖea egɔme la, ele godoo be miava
kpe. Azɔ, miva ƒo ƒu le hamea me, le xɔa ɖe si woɖe ɖe aga na miawo
ɖeɖe la me, elabena subɔsubɔdɔ tɔxɛa ɖee le mia si. Menye hahoo
dome ƒe subɔsubɔdɔe o, enye esi akpe ɖe hame la ŋu. Mikpɔea? Enye
nane si akpe ɖe hame la ŋu, gake mele be woawɔe le ƒuƒoƒea ŋutɔ
me o, le nɔnɔme si gblɔ ge mala na mi be woawɔe le la me ɖeɖe
ko. Mikpɔea? Ale, nusianu si Nɔviŋutsu Collins gblɔ, eye Nɔviŋutsu
Hickerson na gɔmeɖeɖea, le kpɔɖeŋu me la, ekema mina Nɔviŋutsu
Asimesi aɖe naŋlɔ esia daɖi, nusi wònye. Eye ekema nenye eƒe vava
wònye la…
39 Azɔ, mí katã míenya be Aƒetɔ la le vava ge, míenya nu tso ema
ŋu. Ke ne Nɔviŋutsu Neville tsi tre zã sia zã hegblɔ be, “Kpɔ ɖa, Aƒetɔ
la gbɔna! Kpɔ ɖa, Aƒetɔ la gbɔna!” ema anye nusi sɔ gbe, mikpɔea.
Gake eya (kplɔla la) le nya sia gblɔm xoxo le nyagblɔkpe dzi, elabena
Nya la le esi nɛ. Ke ne kplɔla aɖe wònye, nyagblɔɖila na hamea…alo
kplɔla, boŋ la, ele be wòasrɔ̃ Aƒetɔ la ƒe Nya agblɔ na mi nusi woŋlɔ
ɖe Aƒetɔ ƒe Nya la me kuɖe Aƒetɔ ƒe vava ŋu, eye wòana toklã mi to
ema me. Le gbɔgblɔ bubu me subɔsubɔdɔ aɖe (na hame la) si ke maɖo
nyaa ɖeke kple esia o la, enye gbegbɔgblɔwo, kple gbegbɔgblɔwo ƒe
gɔmeɖeɖe (esie ganye nyagblɔɖi), alo nyagblɔɖila si le nu ƒom, ema
la enye nane si womeŋlɔ ɖe Nya la me o. Nusi woŋlɔ ɖe Nya la me
la, ele be wòahee vɛ; gake nusi womeŋlɔ ɖe Nya la me o la, enye nusi
dze na mi be miagblɔ nɛ. Sigbe, le kpɔɖeŋu me, “Gblɔ na Nɔviŋutsu
Wheeler be, ALE AƑETƆ GBLƆ ESI, ‘Etsɔ la, negayi, eƒe do me kekuƒe
o, elabena ʋu gãa ɖe le mlimli ge,’” alo nane nenema tɔgbe, eye ele
be woawɔe. Ke ne ègblɔ esia eye eya ɖe egɔme la, ekema miatsɔe
ada ɖe nyagblɔkpea dzi ne miewu miaƒe subɔsubɔdɔ la nu vɔ, ekema,

le zã ma me, ne hamea dzi (hawo) kple nu bubuawo vɔ; ne miaƒe
subɔsubɔdɔ la wu nu vɔ la, mihe gbeƒãɖeɖe la vɛ nusi nyagblɔɖinya
la tsɔ na.
40 Ke nyemesusu be míeɖo…Alo ne ele mia si la, mitsɔ esia
da ɖe afima. Ekema amesiawo ava kpe ta, mina be amesiwo si
nunya le la nava gbã. Elabena, mikpɔea, ne ame ɖeka ƒo nu kple
aɖeyeyewo hegana gɔmeɖeɖe la le Ŋɔŋlɔa nu la, womate ŋu axɔ
esia o negbe ɖe ame eve alo etɔ̃ ɖi ɖase le eŋu, ɖaseɖila eve alo
etɔ,̃ mikpɔea, ele be woaɖi ɖase le eŋu, bena yewoxɔe se be enye
Aƒetɔ la ƒe Nya. Elabena…Eye ɣeaɖewoɣi le subɔsubɔdɔ sue siawo
me, sigbe le subɔsubɔdɔ bubu ɖesiaɖe me la, miaxɔ gbɔgbɔ siwo daƒu;
mikpɔea, wodzona yina afima. Ke míedii nenema o. Gbeɖe. Míedi be
subɔsubɔdɔ siawo nanɔ klalo be nenye be woaklo nu le wo dzi la
woaklo nu le wo dzi, elabena nusianu si nye Mawu tɔ la ate ŋu…
màxa nu be woaklo nu le ye dzi o, medi be magblɔ be, anɔ—anɔ te
ɖe dodokpɔ nu, ne etso Mawu gbɔ.
41 Egale abe kpɔla ene, ne amea ɖe do aɖika kplii le Nya la me la,
mele be wòahe ɖe megbe kura le eŋu o, enya nusi tututu ŋu wòle
nu ƒom le, “Zɔ va afii.” Mikpɔea? Eye nenema ke wòle be subɔsubɔdɔ
mamlea siawo hã, nanye nu ɖeka ma ke.
42 Azɔ, ne—ne amea ɖe ƒo nu kple aɖeyeye hena gbedeasia ɖe la…
Azɔ, amea ɖewo ƒoa nu kple aɖeyeye wònye ɖeko wole “wo ɖokuiwo
tum ɖo,” Biblia gblɔ be, ɖeko wole ɣeyiɣi nyuiwo wɔm. Wodo
aɖeyeyewo, wose nyuie le wo me. Eye ne woƒo nu le gbegbɔgblɔ me
la, ɖe wole aɖeyeye dom, ke Gbɔgbɔ lae le esia wɔm. Gake nenye be
woanɔ anyi ɖe egodo afima le ameha la dome, anɔ aɖeyeye dom la,
ɖeko wole wo ɖokuiwo tum ɖo, ekema menye naneke si aɖe vi na
hame la o; ŋutsu la le eɖokui tum ɖo, alo nyɔnu la, alo ameka kee le
esia wɔm la. Mikpɔea?
43 Nuƒoƒo kple aɖeyeyewo nye Mawu ƒe nunana hena ametutuɖo,
sigbe alesi Paulo gblɔ le Ŋɔŋlɔa me ene, bena eli be wòatu hamea
ɖo. Eyata ele be wòanye gbedeasi aɖe si ava tẽ tso Mawu gbɔ na
hamea, tovo na nusi woŋlɔ ɖe afisia le Biblia me. Mikpɔea? Enye
nane si ke…
44 Ne nàte ŋu abiam se be, “Nɔviŋutsu Branham, aleke wòle be
woanyrɔm̃ mahã?” Maɖo eŋu na wò kaba ŋutɔ. Mele na wò be nàƒo
nu kple aɖeyeyewo be nàgblɔ ema nam o, woŋlɔe ɖe afisia le Biblia
me nusi woawɔ kuɖe ema ŋu. Mikpɔea? Mele nam be…mele na wò be
nàbia nyabiasewo kuɖe ema ŋu eye amea ɖe naƒo nu kple aɖeyeyewo
be wòagblɔe na wò o. Mikpɔea, woŋlɔ ema daɖi xoxo.

45 Gake ne ègblɔ be, “Nɔviŋutsu Branham, nuka wòle be mawɔ?
Nyametsotso aɖe le ŋunye le afisia wòle be mawɔ ɖe wòle be mayi
ɖe hame sia me alo ayi ɖe hame bubu mea,” alo nane nenema tɔgbe.
Alo, “Ɖe wòle be mawɔ esia, ema?” Azɔ, ema la ele be wòatso Mawu
gbɔ. Mikpɔea, ele be Mawu nagblɔ ema na mí. Ke ele be ema nava
to subɔsubɔdɔ bubu me, elabena Nya la megblɔ be, “Mina Orman
Neville nadzo le Branham ƒe Agbadɔ me eye wòayi ɖe Fort Wayne
Nyanyuia ƒe Agbadɔ me o.” Mikpɔea, megblɔ nenema le Nya la me
afisia o, mikpɔea, eyata numa tae nunana siawo li ɖo.
46 Sigbe ne amea ɖe va afisia hegblɔ be, “Ɖe miexɔ Mawume dɔyɔyɔ
dzi sea?” Míeɖea gbeƒã esia, míexɔ edzi se, míexɔ amisisiname dzi
se, ami la.
47 Gake amea ɖee nye si va hegblɔ bena “Ye la nu medze edzi na
ye o, nuka gbɔ wòtso?” Ekema ehiã be Mawu, to gbegbɔgblɔwo,
gɔmeɖeɖe, to nyagblɔɖi me, alo le mɔa ɖe nu be wòayi ɖe ame ma ƒe
agbe me eye wòaɖe nusi wòwɔ la ɖe go, eye wòagblɔe nɛ. Ema nye
subɔsubɔdɔ aɖe si menye kplɔla tɔ o, enye subɔsubɔ nunana siawo tɔ,
gake mele be woawɔ esiawo le ameha la dome afima o. Mikpɔea?
48 Azɔ, meva me zi ɖeka hã kpɔ be Paulo gblɔ nenem—gblɔ naneke
kuɖe numawo ŋuti na Efeso hamea o, woawo le ɖoɖo me, Roma
hamea, alo hame bubu siawo ƒe ɖeke o; negbe Korinto hamea
ko, eye womete ŋu de wo ɖokuiwo…Azɔ, Paulo xɔ aɖeyeye dodo
dzi se. Aɖeyeyewo dodo le Efeso hamea me nɛ, nenema ke wòle
Korinto hamea me nɛ, mikpɔea, ke ate ŋu aƒo nu tso nu gãwo ŋu na
Efesotɔwo tsɔwu be wòaƒo nu ko le aɖeyeye dodo kple aɖeyeyewo ƒe
gɔmeɖeɖe ŋu.
49 Azɔ, ne amea ɖe ŋlɔ gbedeasia ɖe si wona le gbegbɔgblɔwo me
alo wona le nyagblɔɖi me, eye wòtsɔe da ɖe nyagblɔkpea dzi la, ele
be kplɔla naxlẽe hafi subɔsubɔ la nadze egɔme, be “ALE AƑETƆ GBLƆ
ESI” etso amesiwo doa aɖeyeye heɖea egɔme gbɔ. Eye ne nua va eme
pɛpɛpɛ abe alesi gɔmeɖeɖe la gblɔ ene la, míakɔ míaƒe asiwo yi dzi
eye míada akpe na Mawu ɖe Eƒe Gbɔgbɔ si le mía dome la ta. Ne meva
eme o la, ekema mègawɔe azɔ o vaseɖe esime gbɔgbɔvɔ̃ ma nado le
mewò. Mawu medaa alakpa o, Enye nyateƒe ɖaa.
50 Ekema, mikpɔea, mietsi azɔ be miawɔ nu abe ŋutsuwo ene,
menye ɖeviwo o (“goo, goo, goo”), ele be gɔmesesea ɖe nanɔ mia
si na nusi wɔm miele.
51 Mina hame la azɔ, esime wòle gegem ɖe ɖoɖo me la, nava ɖoɖo
sia gbɔ. Ne ame ɖeka gblɔ nya ɖi la…Ne amea ɖe va mia dome,
si menya ɖeke o, eye miele nu ƒom kple aɖeyeyewo la, mianɔ nɛ
abe fiafiala ene, menya nusi gblɔm miele o. Mikpɔea? Eye vavã le

egbeŋkeke sia me esime tɔtɔtɔtɔ sɔgbɔ fũ kuɖe eŋu la, esia ana be
azu nuklikpe. Gake mina ame ɖeka naƒo nu kple aɖeyeyewo, eye
ame bubu naɖe egɔme atsɔ gbedeasi la ana, eye mina woaxlẽe tso
nyagblɔkpe dzi afisia, kuɖe nusi le dzɔdzɔ ge la ŋu, ke mina esia
nava me, ne miakpɔ nusi adzɔ ɖa. Gblɔ na wo, bena, “Etsɔ le ɣeyiɣi
tutɔ aɖe me,” alo “le kwasiɖa si gbɔna ƒe ɣeyiɣi tutɔ aɖe me la, nu tutɔ
aɖe le dzɔdzɔ ge,” eye dzimaxɔsetɔ nanɔ anyi ɖe afima aɖo to esia
eye wòakpɔe be wogblɔe doŋgɔ hafi wòdzɔ. Ekema woanya gbɔgbɔ si
ƒomevi le mia dome, anye Mawu ƒe Gbɔgbɔ. Eyae nye nusi Paulo gblɔ,
“Ekema ne amea ɖe ate ŋu agblɔ nya ɖi eye wòagblɔ nyaɣaɣlawo fia
la, ɖe ƒuƒoƒe blibo la katã matsyɔ̃ mo anyi, alo, dzimaxɔsetɔ la, agblɔ
be, ‘Mawu le mia dome oa’?” Mikpɔea? Elabena esia mate ŋu anɔ…
52 Gake azɔ mímedi be…“Esime míenye ɖevi la,” Paulo gblɔ be,
“Mewɔa nu abe ɖevi ene,” egblɔ esia na Korintotɔwo le afima be,
“Meƒoa nu abe ɖevi ene.” Ɖevi ƒe susu nɔ esi. “Gake esi mezu ametsitsi
la, meɖe asi le ɖevime nuwɔwɔwo ŋu.”
53 Azɔ, mi katã mele egblɔm na, mikpɔea. Azɔ ƒea ɖeawo va yi la,
mienye ɖeviwo kpakple nunana siawo, henɔ dze fem ayi agagbɔ.
Gake miede suku eteƒe didi azɔ, ɣeyiɣi la de be mianye ŋutsuwo,
ale be miaganɔ nusiawo zãm atsɔ nɔ dze fem ko o. Nunana siawo
la, wole kɔkɔe, wotso Mawu me, eye womefea dze kpli wo o. Miɖe
mɔ be Mawu nazã wo. Eyae dim miaƒe subɔsubɔdɔ la le be wòanye.
Nenemae woade Branham ƒe Agbadɔ la subɔsubɔ me. Eye—eye ne
nyabiase aɖe le esia ŋu, le ɣeyiɣi ɖesiaɖe me, mina be nyaƒoka sia
nanɔ tsitre abe ɖasefo ene bena nɔnɔme ma mee wòle be woawɔe le
le Branham ƒe Agbadɔ me.
54 Ne amedzro aɖe va mia dome, elabena miexɔa wo ɣeawokatãɣi,
elabena agbadɔ sia nye hawokatãdomeha aɖe, amewo li vana siwo
mexɔ hehe le esia ŋu nyuie o, esia mele wo gbɔ o, womenya nu bubu
wu o. Eye woƒe kplɔla ŋutɔ hã, woati kpo ava ŋgɔ atso gbedeasi la
ƒe dziyiyi, akaka ameyɔyɔ va vɔsamlekpui gbɔ la, eye woaƒo nu kple
aɖeyeyewo kple nu ɖesiaɖe nenema. Miawo mienye amesiwo xɔ hehe
nyuie wu ema. Mikpɔea? Ekema le subɔsubɔ la megbe, ne egbe nu
sese la, ekema subɔla ƒe teƒe wònye be wòayi ɖe wo gbɔ. Migana
miaƒe osɔfo nawɔ esia o negbe ne nua va ɖo teƒea ɖe si subɔlaa ɖeke
meli o la hafi ko, gake subɔla wòle be wòakpɔ nya ma gbɔ. Mikpɔea?
55 Azɔ, le subɔsubɔ la megbe…Ne amea tsi tre hena gbedeasia ɖe la,
kplɔla la, ne edi be yeatɔ te sẽ hafi agayi dzi la, enyo ŋutɔ, mikpɔea,
ele kplɔla la gbɔ. Gake enumake hafi ame la nado go le xɔa me la,
mina subɔla la, nayɔe ɖe aga aƒo nu nɛ kuɖe eŋuti.

Eye ne wohe nya ɖe eŋu la, mikplɔ wo va nyaƒoka sia gbɔ eye
miagblɔ be, “Nusiae bishof, alo, hame sia ƒe dzikpɔla gblɔ…” (Esi kee

ganye bishɔf, dzi…dzikpɔla ɖesiaɖe ko, mikpɔea, nenemae Biblia yɔe,
“dzikpɔladɔ,” mikpɔea, eyae nye hame la ƒe dzikpɔlagã.) “mina…
esia nye ɖoɖo la kple alesi míaƒe hame la wɔnɛ. Azɔ, míelɔ̃ be miava
ana miaƒe gbedeasi. Ke ne miexɔ gbedeasi aɖe tso Aƒetɔ la gbɔ eye
wònye…mina woatsɔe ana, miva afisia miadae ɖe míaƒe nyagblɔkpea
dzi, eye míaƒe osɔfo la axlẽe na ƒuƒoƒea, gbedeasi aɖe na ƒuƒoƒe sia.”

Gake mele be wòanye Ŋɔŋlɔwo ƒe nyagbugbɔgblɔ, kple nuwo
nenema o. Ele be wòanye gbedeasia ɖe na amewo tẽ, kuɖe nane
si gbɔna dzɔdzɔ ge, alo nane si wòle be woawɔ ŋuti. Mise egɔmea?
Esɔ gbe.
222. Azɔ, ɖe mɔnu nyuitɔa ɖe wu li be woalé ɖoɖo ɖe hamea

me tsɔwu be woanɔ ŋku ɖom edzi na amewo ɣesiaɣia le
esi subɔlawo na—nagbugbɔ nɔ egblɔma?

O, ema, meɖe ema gɔme fifi laa. Ema nye biabia nɔmba etɔl̃ia.
56 Subɔlawo, miaƒe dɔdeasie nye be mialé ɖoɖo ɖe hamea me, kple
dɔmekɔkɔ xɔlɔt̃ɔe. Eye ekem ele na mi be miawɔe, ne amea ɖe do go
le ɖoɖo me le hamea me, alo ge ɖe eme le afisia nye ahamula, alo
amea ɖe ko si ge ɖe eme.
57 Sigbe alesi woda tu osɔfo ma le nyagblɔkpe dzi nyitsɔ zãme le
afima. Miese nya ma bena, ahamula aɖe ge ɖe xɔa me kple tu nu-
eve. Edo ɣli yɔ srɔã, ke—ke enɔ srɔã dim, eye wòzɔ yi kplɔla la gbɔ.
Eye kplɔla la tsɔ srɔã si nɔ anyi ɖe afima la fiae, ke edi be yeada tui
le hamea me, eye kplɔla la de asi nya gbegbe nɛ. Eye le esia teƒe be—
le esia teƒe la…Ŋu—ŋutsu si tsɔ tu la trɔ hedae kplɔla la le nyagblɔti
dzi, eye emegbe eda srɔã hã, hafi da eɖokui.
58 Azɔ, nenye ɖe subɔlawo ƒe hatsotsoa ɖe le afima hafi ŋutsu ma
to agboa nu kpakple tu ma la, anye ne woaxa abɔ ɖee axɔ tu la le
esi. Mikpɔea? Mikpɔea, emae nye—emae nye subɔla siwo le ɖoɖo
me. Ke azɔ, nusiawo yi edzi le alesi wole ewɔm fifia la nu, miate ŋu
akpɔ mɔ na nusianu faa. Gake, miɖo ŋku dzi, subɔlawoe nye Mawu
ƒe kpovitɔwo le Mawu ƒe aƒe me, meka nusi ke amea ɖe susu o.
Ɣeaɖewoɣi la kpovitɔ madi be yeayi ava lé ame o, ɖewohĩ amea nye
exɔlɔ̃ aɖe, gake eɖe adzɔgbe na eƒe dɔ la, ele be wòawɔe alekekee hã.
Enye eƒe dɔdeasi na eƒe dua. Mikpɔea?
59 Emae nye subɔlaa ɖe ƒe dɔdeasi na eƒe hame la. Ke ne amea
ɖe ti kpo va hede asi nya xɔxɔ le kplɔla si nenema, nane alo bubu
la, ke kplɔla la le eƒe gbedeasi la dzi la, ele be subɔlawo nazɔ ɖe
ameawo dzi, wo ame eve alo etɔ,̃ agblɔ be, “Míate ŋu aƒo nu na wòa,
nɔviŋutsu?” Mikpɔea? Mikplɔe do goe le hamea me, yi ɖe dɔwɔƒe la
me, le xɔ me alo dɔwɔƒe bubua ɖe me, eye miaƒo nu nɛ, agblɔ be,
“Mele be nàtɔe te o.” Minyaa, enye—enye fenyinyi gãa ɖe le se gbɔ

be woatɔ te subɔsubɔ ƒe dziyiyi alekekee hã. Mikpɔea? Gake amea
ɖewo, sigbe gbevũ aɖe alo nane, ava mia dome, minyae, eye—eye
wɔtsomiwɔwɔ ƒe kɔnyilaa aɖe hã, eye—eye woade asi nanewo wɔwɔ,
ekema subɔlawo…Ke ne—ke ne ewɔ sigbe subɔlawo mete ŋu le asi
ɖom edzi o la, ekema xɔnuviwo ƒe hakplɔha la alo amea ɖe le hamea
me nate ŋu azɔ va ana kpekpeɖeŋu na ame ma tɔgbe. Minya esia.
60 Ke—ke azɔ mina magabia biabia la ake le afisia.

Ɖe mɔnu nyuitɔa ɖe wu li be woalé hamea ɖe ɖoɖo mea
tsɔwu be woanɔ ŋku ɖom edzi na amewo le esi subɔlawo
nagbugbɔ nɔ egblɔm, azɔ zigaziga?

61 Azɔ mesusu be—be kplɔla, enuenu la…Alo miaƒo nyaƒoka sia,
mina esia nanɔ tsitre abe ɖasefo ene. Subɔlawoe nye kpovitɔwo, eye
woƒe nya nye se kple ɖoɖo. Mikpɔea? Eye woxɔ ŋusẽ tso hamea gbɔ
eye gɔ̃ hã tso dukɔa ƒe sewo gbɔ be wòawɔ Mawu ƒe aƒe ma wòanye
teƒe si dze la. Eye be amea ɖe natsi tre ɖe subɔla ŋu nenema la, se kui
be—be wòayi mɔ̃ ƒe eve tsɔ yi ƒe atɔ̃ le dukɔa ƒoƒuawo ƒe gaxɔ me. Ne
miegblɔ na wo be woadzo eye wogbe, alo nane nenema la, amea ɖe
si ƒe zɔzɔme le basabasa la, ɖeko menya nusi wɔm wòle o…Etsɔ se le
eɖokui kum, alo se blae be wòaxe fe ƒomeviwo keŋ, nu ɖesiaɖe.
62 Ke ne eva ɖo teƒe si amea ɖe…Azɔ, sigbe…Eye ne amea ɖe ti
kpo hedze nu wɔm basabasa la…Ɖewo ɖeko wòƒo nu kple aɖeyeye
alo nane, nyemedi be mage ɖe ema me o. Mikpɔea, miɖe asi woayi
dzi, elabena nenye amedzrowo wonye la. Ne wonye mía ŋutɔ tɔwo
la, ekema miɖe asii, na zã si gbɔna, mi subɔlawo mixɔ nyaƒoka sia
ko, eye miagblɔ be, “Azɔ, míele hamea ƒe ɖoɖowo ƒo ge hafi míadze
subɔsubɔ la gɔme, medi be amesiame nase egɔme.” Eye mi kplɔlawo
kple mi katã miate ŋu awɔ dɔ ɖe du nenema.
223. Azɔ, Nɔviŋutsu Branham, ekae kuɖe Kwasiɖagbe suku

ŋu? Nɔviŋutsu Branham, kuɖe Kwasiɖagbe suku ŋu (esɔ
gbe), ɖe wòle be wòava doŋgɔ na mawunyagbɔgblɔ ƒe
subɔsubɔa?

63 Ẽ, nɔnɔme ma me míewɔnɛ le kokoko. Míewɔa Kwasiɖagbe suku
doŋgɔ na mawunya ƒe subɔsubɔ. Ke ema nana mɔnukpɔkpɔ ɖevi
suewo siwo dea Kwasiɖagbe suku la, be woado go le woƒe sukuxɔwo
me. Eye ne—eye ne wodi la…ke ɖevi suewo mesea egɔme o, eye
nenye be woabɔbɔ nɔ anyi le mawunyagbɔgblɔ ƒe subɔsubɔ la katã
me hafi awɔ Kwasiɖagbe suku la, ɖeɖi ate ɖevi sueawo ŋu. Mina be
Kwasiɖagbe suku nava gbã, miɖo gamea ɖe, nenye game ɖeka ko be
Kwasiɖagbe suku nayi edzi. Ele be Kwasiɖagbe suku dzikpɔla nakpɔ
esia gbɔ, bena Kwasiɖagbe suku sia nadze egɔme le game tutɔa ɖe

dzi, game si woɖo. Eye woakpa le gamea ɖe dzi. Kwasiɖagbe sukuwo
katã, mina game sɔgbɔ esia, eye emegbe miakpae.
224. Ɖe ametsitsiwo ƒe sukuxɔ ƒe nufiala nanye ame bubu tsɔwu

kplɔla la?
64 Ne wolɔ̃ ɖe dzi nenema. Ne kplɔla di be yeafia nu le Kwasiɖagbe
suku vɔ agahe gbedeasi la vɛ emegbe la, enyo ŋutɔ eye wòdzeani hã
ne edi be yeawɔ subɔsubɔ eveawo. Gake ne mawɔe o la, ekema miɖo
miaƒe ametsitsiwo ƒe Kwasiɖagbe suku nufiala, mikpɔea, na miaƒe
ametsitsiwo ƒe sukuxɔ la. Eye ne ame bubu le kplɔla ƒe susu me le
afima, eye amea lɔ̃ be yeawɔe la, mina minuti blaetɔ̃ mia ɖokuiwo,
alo ɖesiaɖe si miebe yewoana miaƒe Kwasiɖagbe suku la, minuti
blaetɔ̃ vɔ atɔ,̃ minuti blaene, ɖesiaɖe si wònye ko.
65 Eye ele be woada ga si woƒona ɖe afisia. Eye ne woƒo ga sia la,
ema fia be…alo ate ŋu anye hamea ƒe ga, ne woƒoe le egodo la, ema
akpa Kwasiɖagbe suku la. Ne ga ma ɖe gbe la, ema fia be nusianu
nage ɖe ɖoɖo me le afima.
66 Ɣeyiɣi sɔgbɔ nanɔ anyi na hadzidzi ɖeka alo eve, esi sinu miedi
be miadzi la ko. Manye ɣeyiɣi sɔgbɔ akpa o, miava te ɖeɖi amewo
ŋu ne mielé wo ɖi didi akpa, mikpɔea. Ke ɖeko miaƒo ga la, adzi ha
aɖe alo nu ɖesiaɖe si miedi be miawɔ, ekema miaɖo sukuxɔawo ɖe
wo nɔƒe. Eye kasia ne ɣeyiɣia de ko la, míagblɔ be e—enye ga ewo,
alo ga ewo kple afã, alo ga ewo minuti wuiatɔ,̃ ɖesiaɖe si wònye la,
miƒo ga ma eye nufiala ɖesiaɖe naɖe asi le eƒe sukuviwo ŋu, woava
ƒuƒoƒea me le afisia. Eye ekema…Eye mina akɔŋta, Kwasiɖagbe suku
ƒe akɔŋta, eye emegbe wòakpa nu blibo la, eye mina amesiwo katã di
be yewoanɔ anyi hena mawunyagbɔgblɔ ƒe subɔsubɔ la nakplɔe ɖo.
Mikpɔea ekema ele ɖoɖo me.

Biabia? Xɔ ne-…[Nɔviŋutsua ɖe gblɔ be, “Ke gawu la, sukuxɔ
si me womãe le mía si le gbɔgblɔ bubu me,?”—Tala.]

67 Oo, ẽ, ele be wòanɔ mia si. Ƒe—ƒe etɔ-̃vi mate ŋu ase nusi gɔme
ƒe wuiene-vi ase la me o. Mesusu be esia li nam le ŋgɔgbe vie.
225. Sukuxɔ nenie wòdze be wòanɔ anyi?
68 Ele be miamã miaƒe sukuxɔwo ɖe…Ɖevi siwo lɔña
nutataɖekpedziwo ƒe sukuxɔ, ema la ŋutsuvi alo nyɔnuvi si xɔ ƒe
wuiene la mate ŋu atsɔe o. Mikpɔea? Ele be amea ɖe nanɔ mia si
si axɔ vidzĩ sue mawo ƒe sukuxɔ, vidada tsitsi aɖe alo amea ɖe si
nya alesi woalé be na wo. Sukuxɔ bubuwo la, mesusu be, ele be
wòanye amea ɖe si ate ŋu afia Nya la nyuie. Mikpɔea? Eye ele be
sukuxɔwo nanɔ anyi. Azɔ ne magblɔe la, ele be sukuxɔa ɖe nanɔ anyi
na amesiwo tso le…Ne eglo la sukuxɔ etɔ.̃

69 Ele be vidzĩ tukuiwo ƒe sukuxɔ nanɔ anyi, amesiwo xɔ tso ƒe atɔ.̃
Eye amesiwo katã metsi ɖo afima o la ele be woanɔ wo nɔ gbɔ, eye
woakɔ wo yi nonaƒe ne ehiã le mawunyagbɔgblɔ ƒe—ƒe ɣeyiɣi me, ne
wode asi aƒa dodo me. Numatae nonaƒe la le egodo afima ɖo.
70 Ke mesusu bena su—sukuxɔwo la edze be woaɖo wo sigbe tso le
vidzĩ sue siwo xɔ abe ƒe atɔ̃ alo ƒe adẽ ene dzi, tsɔ yi ƒe enyi alo ƒe
asieke, ewo, nane nenema dzi. Eye emegbe tso ƒe ewo dzi yi wuiatɔ̃
la nanye ɖe—ɖevi katsiwo ƒe sukuxɔ. Eye emegbe ametsitsiwo ƒe
sukuxɔ tso ƒe wuiatɔ̃ dzi tsɔ yi, elabena wo…ne wotsi sɔgbɔ be—
be…le egbeŋkekewo me la woate ŋu akpɔ dɔwɔɖui eye wole didim
be yewoada akɔ le ƒe ma me kloe; ekema woa—woate ŋu aɖo to Nya
la, ke woava takpexɔ gã la me be woawɔ esia.
226. Amekawoe dze be woanye nufialawo?
71 Mieɖo egbɔ vɔ, ema le mia ŋutɔ mia gbɔ be miada akɔ atia mia
ŋutɔwo ƒe nufialawo. Ke ele be miawɔ esia, ada wo ɖe afima, mikpɔ
amea ɖe. Ke mido go kple hame la, ne miagblɔ be, “Ameka…Amekae
le afisia si se Aƒetɔ la ƒe amekpɔkplɔ?” Eye emegbe mikpɔ nufialaa
ɖe si dze. Ke mina woawɔe. Ele be woanye nɔvi siwo wɔa dɔ, kple
movevieɖoɖo. Ne dzedze mele nufiala la esi o la, ekema miaɖɔli
nufialawo.
72 Ne ɣeyiɣia de, le Mawu ƒe kpɔkplɔ te, ne mese le menye be
Orman Neville megadze be wòanye kplɔla le afisia o la, mele egblɔ ge
na hame la. Ne nekpɔ nane le afisia, nu ɖeka si ana be mi subɔlawo
miagadze anye subɔlawo o la, magblɔe na hame la, bena, “mekpɔ
subɔlaa ɖe le egodo afisia wòle nane si medze be wòawɔ o la wɔm,
eye melé eƒe dɔwɔƒe me ɖe asi o,” kple bubuawo nenema, alo xɔnuvi
aɖe alo nu ɖesiaɖe si wònye la. Nyemate ŋu ada akɔ akplɔe de eme
alo aɖee le eme o, hamea wòle be wòawɔ esia, gake kakaɖedzitɔe la
mele etsɔ ge aɖo hame la ŋku me. Mikpɔea, elabena eyae nye nusi
dze be wòawɔ. Nenema wòle be manɔ, abe dzikpɔla ene, ele be mada
ŋku ɖi akpɔ nusie le edzi yim. Dziƒo yim míele, menye azãɖuƒe alo
teƒe aɖe si míafe dze le fũ o aʋu du ato mía nɔewo dzi aƒo bɔlu. Míelé
nu yayratɔ kekeake si li le anyigba dzi la ɖe asi me, si nye Mawu ƒe
Nya, eye ele be woatsɔe le ɖoɖo me kple mawuvɔvɔ.̃

Amekawoe anye nufialawo?
73 Mia gbɔ wòle be miatia wo. Gake matsɔ, na ɖeviwo la, matsɔ
nyɔnu tsitsia ɖe, amea ɖe si ate ŋu awɔe. Ke na ɖevi katsiwo la, matsɔ
nufiala aɖe si ƒe nyagbɔ sẽ, ke menye amesi anɔ go dom le afisia ko
ayi lãtutui mème zãɖuƒe o. Esɔ gbe be woayi lãtutui mème zãɖuƒe,
gake be woatsɔ nua katã na ema la…Mitsɔe na Nya la, mitsɔ amea ɖe
si ate ŋu alé Nya la. Ke esia anye bena, hame sia mexɔ tsitre nɔ na…

Lãtutui mème la sɔ gbe, eye—eye pikiniki suewo si miadi be miayi
aɖaƒo ƒu ade nɔvika la hã, nyo ŋutɔ, numa—numae dze be miawɔ atsɔ
do vivi ɖeviwo ŋu. Gake le teƒe sia le xɔa me afisia, esiae nye Mawu
ƒe Nya. Lãtutu mème li na ɣeyiɣi siwo miava ƒoƒu, alo nane nenema,
gake menye le Mawu ƒe aƒe sia me o. Eye amesiawo nya, eme kɔ ƒã
be míenya be míexɔ azãɖuƒewo ƒe—ƒe—ƒe abunɛnya sia dzi se o kple
nenem nuwo tɔgbe le afisia, míe—míe…mienya nu wu ema.
227. Ameka wòle be nenɔ ta na Kwasiɖagbe suku be woalée ɖi

ɖe ɖoɖo me?
74 Kwasiɖagbe suku dzikpɔla. Eye emae nye eƒe dɔ la. Meɖo naneke
awɔ kple subɔlawo, xɔnuviwo, kplɔlawo, alo ame bubua ɖeke o,
dɔwɔƒe aɖe le ye ŋutɔ ɖeka si. Ameka kee nye miaƒe Kwasiɖagbe
suku nufiala la, nyemenyae o. Gake Kwasiɖagbe suku nufiala ma la
ele nɛ be wòakpɔ egbɔ bena sukuxɔ ɖesiaɖe le eƒe teƒe, eye nufiala
ɖesiaɖe va, alo aɖɔli nufiala bubu ɖe nufiala ma teƒe nenye be meva
gbemagbe o.
75 Ekema doŋgɔ teti na Kwasiɖagbe…Esime nusɔsrɔw̃o le—le edzi
yim la, ele be Kwasiɖagbe suku dzikpɔla naɖi tsa adzɔ nu siwo le
amewo si le afima (woƒe Kwasiɖagbe suku nudzɔdzɔwo), kpakple
ame alesinu va la ƒe akɔŋta, Biblia nenie si nɔ wo si le sukuxɔ sia me,
kple bubuawo, eye wòana akɔŋta le eŋu. Eye emegbe wòatsi tre ɖe
ameha la ŋku me doŋgɔ na mawunyagbɔgblɔ subɔsubɔ, ne wowɔ yɔyɔ
nɛ be newɔe, ne game su na Kwasiɖagbe suku ƒe akɔŋta nana esime
Kwasiɖagbe suku la wu nu, agblɔ nufiala nenie li, ame nenie va, ame
nenie nye Kwasiɖagbe suku blibo la ƒe ƒuƒoƒo, nudzɔdzɔ blibo—blibo
la ƒe ƒuƒoƒo, kple nu bubuwo nenema. Ema la, mele be subɔlawo,
xɔnuviwo, kplɔlawo nawɔ esia o. Woa tɔ wɔwɔa ɖeke mele eme o,
emae nye Kwasiɖagbe suku dzikpɔla ƒe dɔ.
76 Eye emegbe ne ekpɔ be Kwasiɖagbe suku la hiã nanewo la, ekema
ele be wòatsɔ esia aɖo—aɖo xɔnuviwo ƒe hakplɔha la ŋku me, eye ele
be xɔnuviwo nakpe ta, kuɖe eŋu gbã. Eye ale ne xɔnuviwo kpɔe, to
gadzikpɔla la dzi, be ga sɔgbɔ li kple bubuawo la, ekema woate ŋu
aƒle esia; ne ehiã nane alo bubu hena agbalẽxexlẽ, alo nu ɖesiaɖe
si wònye, alo Biblia aɖewo alo nane la, wodi be woaƒle Biblia na
amesi, minyae, si ate ŋu akpɔ nyagbewo wu kple esi ate ŋu axlẽ Ŋɔŋlɔ
kpukpuiwo wu la, fetu aɖe alo nane si wodi be yewoamã nenema,
abe nunana ene, eye wodi be yewoaƒlee to hamea dzi la. Ekema mina
woatsɔ esia aɖo—aɖo—aɖo—aɖo subɔlawo ŋku me…ekema mina ne
woakpɔ be ɖe esia le—ɖe esia le—ɖe esia le gadzraɖoƒe la. Mikpɔea?
77 Eye ekema mesusu be esia ɖo biabia atɔãwo ŋu kuɖe esia ŋu.

Azɔ esi kplɔe ɖo la, enye:

228. Nɔviŋutsu Branham, le bubu dede hamea ƒe ɖoɖo ŋu la,
míedze agbagba zɔ ɖe alesi míese ɖoɖo siwo wona le hame
yeye la ŋukɔkɔ ŋɔli la nu. Eye to esia wɔwɔ me la amea
ɖewo bi dzi hedzo le hamea me. Eye bubuwo gbe to ɖoɖo
nusianu si míegblɔ la, vevietɔ ɖeviwo. Míeƒo nu na dzilawo
kuɖe wo viwo ŋu, ke wogbe be léle na wo. Azɔ, ɖe míese
egɔme nyuiea? Alo, míawoe le eŋudɔ wɔm le mɔ gbegblẽ
dzia? Akpe geɖe.

Azɔ mina maɖo esia ŋu alesi nyawo le vavamee.
Le bubudede hamea ƒe ɖoɖo ŋu la, míedze agbagba zɔ ɖe
alesi míese ɖoɖo siwo wona le hame yeye la ŋukɔkɔ ŋɔli la
nu.

78 Azɔ, esia nyo, miele ewɔm nyuie. Azɔ, ele be amesia nanye
subɔla, mebui nenema, elabena subɔla ƒe dɔ wònye, le afisia tututu.
Esɔ gbe.

Eye to esia wɔwɔ me, enuenu la míena…amewo do
dɔmedzoe ɖe mía ŋu.

79 Wowɔnɛ na nye, hã! Woawɔe na amesiame. Mikpɔea? Amesi wɔ
nenema la, nane gblẽ le ame ma gbɔ. Womele ɖoɖo me kple Mawu o,
elabena Kristo ƒe Gbɔgbɔ la bɔbɔa eɖokui na Kristo ƒe nufiafia, Kristo
ƒe aƒe, Kristo ƒe ɖoɖo. Mikpɔea? Eye ŋutsua ɖe si…alo nyɔnua ɖe, alo
ame ɖesiaɖe, ɖeviwo, si ado dziku ɖe subɔla vɔm̃awu aɖe ŋu si agblɔ
na wo be woanɔ…eye, dzila ɖesiaɖe si ado dziku ɖe subɔla ŋu la…
Vavã la, míedi amesiame le hame sia me alesinu míate ŋu akpɔ ko;
gake ne ema ahe tukaɖa va teƒe bubu la, ŋudzawo alo “alegeliwo le
anaketa la me,” abe alesi wogblɔnɛ kokoko ene. Ame ma tɔ medzɔ o.
80 Ne wodzo la, nu ɖeka koe li be woawɔ: miɖe asi le wo ŋu woadzo,
eye miado gbe ɖa ɖe wo ta. Mikpɔea? Emegbe ɖewohĩ subɔlaa ɖewo
nayi ɖe woƒe ham-…alo, ayi woƒe aƒe me ɣeaɖeɣi, be woanya nusita
wodzo ɖo, eye woabia wo nusi meyi dzi nyuie o. Ekema, eye ne wo…
Akpɔ ɖa be ate ŋu aɖɔ wo ɖo mahã. Ne womate ŋui o la, ekema nekplɔ
ɖaseɖila eve alo etɔ̃ kpe ɖe eɖokui ŋu, ale be woate ŋu ase nu gɔme.
Eye ne womete ŋu se egɔme o la, ekema woagblɔe le hamea ŋku me
ne wonye hamevi le hamea me afisia la. Ekema wole…
81 Eye ekema ne womenye hameviwo le hamea me o la, tsã ya ɖe
womanye ƒuƒoƒe sia me ƒe hameviwo o, anye ne woabɔbɔ ɖe ɖoɖo te.
Mikpɔea, ele be woa—be woaɖo to míaƒe ɖoɖowo le afisia, elabena
esia nye hamea ƒe ɖoɖowo. Esiae nye nusiwo míedina be míawɔ o,
nusiwo nyemedina be mawɔ o, gake wonye nusiwo wòle be woawɔ.
Ke nye ŋutɔ medo ɖe gaglãgbe: eye mele egblɔm na wo le afisia to
nyaƒoka sia dzi, nyee, woate ŋu aɖo tom esi mele nu ƒom eye woanya

bena nyee, menye miawoe o. Mie biam biabia siawo, eye mele wo ŋu
ɖom na mi ɖe nyuitɔ kekeake si menya tso Mawu ƒe Nya la me nu.
82 “Azɔ, ne nenem mewo do dziku hedzo le gbɔwò ɖe, nuka Ŋɔŋlɔ
la gblɔ kuɖe eŋuti, Nɔviŋutsu Branham?”
83 “Wodo go le mía me elabena womenye mía dometɔ o.” Ke ema
wu nya ma nu. “Wodzo le hamea me,” eyae nye nusi wowɔ. Esɔ gbe.

Ame bubuwo gbe toɖoɖo nusianu si míegblɔna la, vevietɔ
ɖeviwo.

84 Ele be ɖeviwo nanya ɖokuiléle nyuie, ele be woasrɔ̃ esia le aƒe
me. Eye neganye tɔnyewoe gɔ̃ hã, ne vinyewo va afisia ga sia game,
hede asi wɔwɔ me basabasa la, nyemedi be miaɖe ɖeke le eme o;
Sarah, Rebekah, Joseph, Billy, alo ameka kee wònye la. Migblɔe nam,
makpɔ esia gbɔ. Ne womate ŋu alé wo ɖokui o la, ekema woanɔ
adzɔge tso hamea gbɔ vaseɖe esime woasrɔ̃ alesi woalé wo ɖokui.
Afisia menye modzakaɖeƒe o, afisia nye Mawu ƒe aƒe me. Afisia
menye teƒe si woafe dze le, aɖiɖi rrrr, aŋlɔ agbalẽ kakɛ, ako nu,
eye aka ahatsɛ le o, afisia nye Mawu ƒe aƒe me; ele be woalée ɖi
le mawuvɔvɔ̃ me.
85 Mievana afisia be miasubɔ, menye gɔ̃ hã be miava srãe kpɔ o.
Afisia menye—afisia menye pikiniki teƒe o, afisia menye amesrãkpɔƒe
o; afisia nye teƒe si Gbɔgbɔ Kɔkɔe srãna kpɔ, míaɖo to nusi le Esi be
wòagblɔ, menye mía nɔewo o. Míevana afisia ɖe nɔvikadede kple mía
nɔewo ta o, míevana afisia be míade ka kple Kristo. Afisia nye Mawu
ƒe me. Eye ele be woalé ɖeviwo kpoo, eye ne wole…wo dzilawoe
nawɔe. Mina woanya esia bena ne subɔla siawo…ne ɖeviwo dzila
siawo maɖo to nusi subɔlawo gblɔ o la, ekema ele be woagbe nya na
dzila siawo ŋutɔ hã.

Míeƒo nu na dzilawo kuɖe wo viwo ŋu, ke wogbe be léle
na wo.

86 Ne wonye hame sia ƒe hameviwo la, ekema ele be nàtsɔ ame
eve alo etɔ̃ kpe ɖe ɖokuiwò ŋu eye miayɔ dzila ma aɖe kpɔ kplii, le
dɔwɔƒexɔawo dometɔ ɖeka me. Nyemetsɔ le eme amesi nye amea o,
nenye nyee, nenye Nɔviŋutsu Neville ye, nenye Billy Paul kple via
ŋutsuvi sue ye, nenye Nɔviŋutsu Collins kple viawo dometɔ ɖeka ye,
alo amea ɖe le mia dome ye o. Míenye…Míelɔã mía nɔewo, gake
dɔdeasi kpɔ ŋku me na mí ɖoɖe Mawu gbɔ kple Nya sia gbɔ. Nenye
Doc ye la,…meka amesi ke wònye o, ele be míayɔ mía nɔewo vɛ eye
míaɖi anukware na mía nɔewo. Aleke Mawu ate ŋu awɔ dɔ kpli mí, ne
míegbe anukware ɖiɖi na mía nɔewo mahã? Aleke míaɖi anukware
na Eyamae? Mikpɔea?

87 Esia nye ɖoɖo, ele be míalé eme ɖe asi le Mawu ƒe aƒe me! Eye
ele be subɔlawo nanya alesi woawɔ esiae. Mikpɔea? Ke eyaŋuti mele
egblɔm na mi azɔ, be mialé fɔ ɖe nusiawo ŋu. Ke ne esia, ne miegblɔ
esia na dzilawo eye wogbe to ɖoɖo la, womelɔ̃ be yewoaɖo toe o
la, ekema miyi ɖayɔ subɔla bubu alo xɔnuviawo dometɔ ɖeka, alo
ame ɖɔʋuia ɖe le hame sia me, eye miayɔe…miaƒo ƒu miaƒe xɔ-…
Miƒo ƒu miaƒe subɔlawo ƒe hakplɔha la, subɔlawo katã ɖe du, míagblɔ
be, “Nɔviŋutsu Jones, Nɔviŋutsu Henderson, Nɔviŋutsu Jackson,” alo
ame ɖesiaɖe si wòanye, mikpɔea, “wo viwo mele agbe nɔm nyuie o,
míeƒo nu na wo zi eve alo zi etɔ̃ kuɖe wo viwo ŋu, ke womedi be
yewoaɖo to o.”
88 Ekema miyɔ Nɔviŋutsu Jones vɛ, alo Nɔviŋutsu Ameka-ke-wònye,
eye miagblɔ be, “Nɔviŋutsu Jones, míeyɔ wò va afisia hena takpekpe
aɖe. Míelɔ̃ wò, eye míe…ènye míaƒe akpaa ɖe, ènye mía dometɔ ɖeka.
Na be maƒo nyaƒoka sia ko eye nàɖo to nusi Nɔviŋutsu Branham gblɔ
kuɖe eŋu, mikpɔea. Azɔ, míebia tso asiwò be nàna be ɖevi mawo
nanɔ anyi kpoo. Mikpɔea? Ne womanɔ anyi kpoo o, eye màte ŋu ana
be woanɔ anyi kpoo le hamea me o la, gblẽ wo ɖe amea ɖe gbɔ ne
ègbɔna hamea me vaseɖe esime woasrɔ̃ alesi woalé wo ɖokuiwo kpoo
le Mawu ƒe aƒe me.” Mikpɔea? Gake esia nye ɖoɖo, ele be woalé eme
ɖe asi! Mikpɔea?

Azɔ, biabia bubu yi edzi ale.
Azɔ, ɖe míese egɔme nyuiea?

89 O, amegã. Miese egɔme baɖa o, ema sɔ gbe. Megale egblɔm
ake, ɖoɖoawo. Le aʋakɔ me la, womabia wò se o be, “Ɖe nàlɔ̃ ayi
aɖawɔ nu tutɔ sia?” Ne èle aʋakɔ la me la, enye dzizizi na wò be
nàwɔe. Mikpɔea? Ke nenema wòle le…Enye dzizizi nam be maɖe
gbeƒã Nyanyuia. Enye dzizizi nam be manɔ tsitre na Esia meka nusi
ŋutsu kemɛawo kple nɔviawo kple bubuawo gblɔ kuɖe Eŋu o, enye
dzizizi nam be mawɔ esia. Ele be made abi amewo ŋu eye madzã
amewo, gake ne me…
90 Miedi be miazu abe Oswald o. Mikpɔea? Ne màte ŋu agbe lɔlɔ̃
ɖe nya ɖeka dzi kple amea ɖe, evɔ emegbe nàgana asii eye nàɖo
seselelãme ɖeka ma ɖoɖe egbɔ o la, ekema nane gblẽ tso gbɔwò. Ne
nyemate ŋu agbe lɔlɔ̃ ɖe nu ɖeka dzi kple amea ɖe (vevie ŋutɔ, tso
gɔmedzedze ɖo nuwuwu) eye evɔ magate ŋu susu nyuie tso amea ŋu
abe—abe alesi Kristo awɔe o la, ekema nane gblẽ le nye gbɔgbɔ ŋu,
Kristo ƒe Gbɔgbɔ mele menye o. Mikpɔea?
91 Ne egblɔ be, “Enyo, Nɔviŋutsu Branham, me—mesusu be wò
nufiafiae nye nusia, numa.”

92 “Esɔ gbe, nɔviŋutsu, na míadzro nya la me, nye kpli wò. Míatsɔe
mía ŋutɔ ɖeɖe. Míayi ɖe xɔ me le afisia mía ŋutɔ ɖeɖe, be míadzro
eme kpɔ.” Ke ne ɖeko wòkakam keŋkeŋ, eye wòle be nye hã maɖo
nanewo ŋu nɛ. Ne le nye dzi me nyemagate ŋu aɖo seselelãme ma ke
ɖe eŋu, bena “ekpɔtɔ nye nɔvinyeŋutsu eye ɖe mele agbagba dzem be
makpe ɖe eŋu o la,” ekema nyemate ŋu akpe ɖe eŋu gbeɖe o, mɔnua
ɖeke meli be makpe ɖe eŋu o. Ne nyemelɔẽ o la, viɖe ka wònye be
mayi ɖe afima? Gblɔe nɛ be, “Le ɖoƒe gbãtɔ la, Nɔviŋutsu, nyemelɔ̃
wò o, ke ɖe mɔ nam be maɖe ema ɖa le nye dzi me ziɖeka le afisia hafi
míage ɖe xɔa me afima, elabena nyemate ŋu akpe ɖe ŋuwò vaseɖe
esi malɔ̃ wò o.”
93 Ke ema le teƒe, eye nenema wòanɔ. Mikpɔea, miyi edzi nenema,
miwɔe alesi dze tututu, nenemae dze be wòanɔ. Miese egɔme
baɖa kura o.

Míawoe le eŋudɔ wɔm le mɔ gbegblẽ dzia?
94 O, nɔnɔme nyui si woatsɔ wɔe ema. Mina woalé ɖoɖoa me ɖe
asi! Elabena atraɖie la enye…Azɔ, ɖevi suewo kple vidadawo, vidzĩ
suewo kple nuwo keŋ la, wo—wole avi fa ge, eye ne wole aƒa dom
akpa hetɔ te dziyiyi na miaƒe kplɔla le afima la, miɖo ŋku dzi be,
miawoe nye eŋudzɔlawo, eŋudzɔlawo mienye le Nyanyui la me.
Mikpɔea? Eye nenye be etɔ te Aƒetɔ la ƒe gbedeasia ƒe dziyiyi la,
ekema subɔlawo mienye, nuka wòle be miawɔ? Egasɔ kple, amea ɖe
si le aɖeyeye dom, dɔdeasi kpɔ eŋku me. Eye ame aɖe si le mawunya
gblɔm la, dɔdeasi blae ɖe Nya la ŋu, dɔdeasi blae ɖe nusiawo ŋu.
Dɔdeasi bla mia dometɔ ɖesiaɖe ɖe dɔwɔƒe aɖe ŋu, eye numa—numa
ta koe míele—míele afisia be míawɔ.
95 Azɔ míedi be míatsi anyi akpa o, eye menya be meɖo
gbeɖoɖoanyi aɖe ɖi le minuti ʋeea ɖewo me, eyata ɖeko ma—madze
agbagba aɖe abla kabakaba alesi ko mate ŋui.
229. Nɔviŋutsu Branham…

Biabia etɔẽ, evee le agbalẽvi sia dzi le afisia.
Nɔviŋutsu Branham, ɖoɖo kae dze be woatsɔ awɔ
nudzɔdzɔwo le hameame na amewo? Alekewòle bewoawɔ
esiae?

96 Mesusu be medze be woawɔ nudzɔdzɔwo le hamea me na amewo
o negbe nenye na miaƒe kplɔla ko. Ke mesusu be ne amea ɖe va
afisia va bia lɔlɔñu nunana, alo nane nenema la, ema…Alo amea
ɖe si—si le hiã vevia ɖe me, sigbe míaƒe hameviwo dometɔ ɖeka le
afisia, míaƒe ƒuƒoƒe la, míagblɔ be mía nɔviŋutsuwo dometɔ ɖekae
eye wokpɔ kuxia ɖe; enyo, mesusu be ekema ele be woaɖe gbeƒãe le
nyagblɔkpea dzi, eye mina kplɔla nawɔ esia, mesusu be eƒe dɔdeasi

wònye be wòawɔe; ne nɔviŋutsua ɖee hiã nane la, mina wòatsɔe ɖo
hamea ŋku me, nenye nenema wòdi be woawɔe.
97 Nenye amea ɖe le hiã me ke—ke miedi be miawɔ nudzɔdzɔ na
amesie le hiã me la o la, ekema mina hakplɔhawo nakpe ta eye
woalɔ̃ ɖe ga home aɖe dzi si wodi be yewoaɖe le gadzraɖoƒea atsɔ
na amesia. Gake ne ga mele gadraɖoƒea sɔgbɔ o eye ŋutete meli be
woawɔe o la, ekema ele be woawɔ nudzɔdzɔ, enyo, mina—mina ne…
mina ne hakplɔha la nagblɔe kple wo nɔewo, ana gbe kplɔla la, eye
mina be kplɔla nabia nenem nu sia. Agblɔ be, “Azɔ, zã sia me (Mía
Nɔviŋutsu Jones, dze—dze afɔku gãa ɖe, eƒe aƒe fiã.), ke fiẽ sia, abe
Kristotɔwo ene la, mí katã míele, mía dometɔ ɖesiaɖe aɖe adzɔgbe
le nusi míate ŋu awɔ atsɔ kpe ɖe Nɔviŋutsu Jones ŋu be wòagakpɔ
eƒe aƒe la ake.” Mikpɔea, alo—alo ɖesiaɖe si wònye. Mikpɔea, ele be
mía-…míawɔ esia. Mina woagblɔ esia le nyagblɔkpe dzi, nenemae
dze be woawɔe. Eye emegbe mina amewo nana adzɔgbeɖeɖe la,
eye ale woatsɔe ana hamea ƒe gadzikpɔla. Eye adzɔgbeɖeɖe siawo
la woaxee to hamea ƒe gadzikpɔla dzi, eye woatsɔe ana wo. Eye—
eye miana ɖaseɖigbalẽ amea ɖe edzi, elabena nyemenya ne woaxe
amlɔkɔe ɖe eta alo o; Mesusu be ɖe nane nenema tae.
98 Azɔ, gake ne eɖo sigbe a—amedzroa ɖe si va la dzi—amedzroa ɖe
si ge ɖe eme abe ɖe wò…amea ɖe si ge eme, gblɔ bena, “Enyo, minya
nukaea? Me—me—mele mɔzɔzɔ wɔm eye nye ʋufɔti ɖeka wó, eye
mehiã ʋufɔti yeye. Midzɔ nu nam fiẽ sia matsɔ ƒle ʋufɔti yeye.” Azɔ,
mele be woawɔ esia o. Kpao, mele be woawɔe o. Eye nenye be nua
dze sigbe—nenye be nua dze abe nane si hiã, si ka amea ɖe si mienya
la, hakplɔha la ate ŋu akpe ta eye woaka ga home aɖe tso gadzikpɔla
gbɔ si woatsɔ ƒle ʋufɔti ɖeka na ame ma alo nuka ke wònye la. Alo
nenye be ga mesɔ gbɔ le hamea ƒe gadzraɖoƒea o, eye hakplɔha la tso
nyame be nusiawo…Mele be kplɔla naɖo nyaa ɖeke le esia me o, su—
subɔlawoe wòle be woawɔ esia, mikpɔea, alo hakplɔhawo. Ke azɔ ne
esia…Ne woda asi ɖe edzi la, ekema woatsɔe ana kplɔla la, kplɔla
la ate ŋu ana woadzɔ nu. Gake, mide dzesii be, nenye amedzroa ɖe,
si le dzɔgbevɔẽ aɖe mee la, amea ɖe si hiã ga via ɖe eye miekpɔ be
taɖodzinu nyuia ɖe tae la, (azɔ esia nye nye susu), ne taɖodzinu nyuie
vavã aɖe tae eye mienya be taɖodzinu nyuie tae la…
99 Azɔ, gbã la, ne mieyi gbɔnye afima hekpɔ nye agbalẽwo me le
aƒe me, kuɖe amesiwo vana agblɔ be, “Nyee nye Bubutɔ Ale-kple-ale
tso hame ale-kple-ale me, eye me—mekpɔ kuxia ɖe le mɔ dzi afisia,
eye me—mehiã ʋufɔtiwo,” eye wonya be ɖeko metso takpekpe gbɔ
teti eye wowɔ nudzɔdzɔ nam, alo nu bubua ɖe nenema, matsɔe nɛ,
keŋkeŋ kloe, be netsɔe yi ɖaƒle ʋufɔtiawoe. Ke ne mekpɔ nuŋlɔɖiwo
me la, osɔfoa ɖeke meli nenema, si nɔ teƒe aɖe nenema kpɔ o. Ke ga

de dɔlla akpe ewo alo akpe blaeve le agbalẽawo me si mena nenema
le ƒe siawo me, esi ke nyemenya naneke tso ameawo ŋu afisi wole o.
Meva kpɔ bena, osɔfo bubuwo hã gblɔ be, “Tsyo, ewɔe kplim le ale-
kple-ale eye nu ale-kple-ale.”
100 Azɔ hame la ŋutɔ tɔwo ɖeɖe ƒe nya koe kpɔ eƒe ŋku me. Esɔ gbe.
Woa ŋutɔ tɔwo la, woƒe nya kpɔ wo ŋku me.
101 Gake ne ewɔ sigbe taɖodzinu vavãa ɖe wònye, eye mi, ne, mi
xɔnuviwo miate ŋu agblɔ be, “Enyo, azɔ lala vie. Ŋutsu sia, si le
afima, eƒe ʋu le afima, nusia, dzɔ vavã, kple ale. Mele míaƒe ƒuƒoƒea
me o, mikpɔea, gake nua le nenema.” Ekema ne wodi be yewoawɔe
nenema, eye yewoagblɔ nu tɔxɛa ɖe kuɖe egodotɔ ŋu la…
102 Menye mía tɔwo, azɔ o, mikpɔea, menye mía ŋutɔ ƒe amewo o,
na mía ŋutɔ tɔwo ya la woadzɔ nu le afisia tututu le wo—le wo tɔwo
dome, wo nɔviŋutsuwo le afisia, mikpɔea.
103 Gake nenye amea ɖe si tso egodo va, eye amea gblɔ be dɔ le ye
wum alo…eye amea ɖe di be yeade asi akplo me anae lɔlɔñu nunana
aɖe la, ema le wò ŋutɔ gbɔwò, gake mele nu ƒom kuɖe esi atso hame
la gbɔ ŋu. Eye ekema ne woabia tso hamea me tɔwo si be woana nu
la, ekema…
104 Azɔ, ne miexɔ nyanyuikakala aɖe, godoo ɖe, le afisia si le
mawunya gbɔm la, ekema midzɔ…mi…ema le nyanya me na mi
hafi wòva, mienya, bena miele nudzɔdzɔ wɔ ge nɛ, alo axe fe nɛ,
alo ɖesiaɖe si wòdi be yeawɔ.
105 Gake ne amesia va afisia, eye wònye ɖe taɖodzinu nyui aɖe tae la,
ke kplɔla…eye hakplɔha la da asi ɖe edzi hegblɔe na kplɔla la, ekema
kplɔla nagblɔ be, “Asimesi ale-kple-ale nɔ anyi ɖe afisia, míedze sii
amea o, eva eye wòbia tso mía si be…egblɔ be dɔ le ye viwo wum.
Ɣeyiɣi mele mía si be…ɣeyiɣi mele mía si be míaku nu me le—le—
le—le—le nusi gblɔm wòle ŋu o.” Mikpɔea?
106 Nenye be nane li nenema tɔgbe la, ekema míaƒe—míaƒe…Ne
nane li le mía ŋutɔ tɔwo dome, mía—miaƒe subɔlawo ŋutɔ yina ɖakua
nu me kuɖe nya mawo ŋu. Mikpɔea? Eye ekema ne edze la, ekema
miwɔe. Ne medze o la, migawɔe o, mele be miawɔe o. Gake nenye
amea ɖe si le afisia la, mi—mina kplɔla nagblɔ be, “Azɔ, xɔnuviwo
ƒe hakplɔha la gblɔ nam bena yewomenya ame la o. Gake ŋutsua nɔ
anyi ɖe afisia, ebe yeƒe ŋkɔe nye Jim Jones,” alo ɖesiaɖe si wòate
ŋu anye la, “ke enɔ anyi ɖe afisia fiafia. Ɖe nàlɔ̃ atsoa, Am. Jones?
Azɔ, Am. Jones, le subɔsubɔ la ƒe nuwuwu la, wò tsi tre ɖe megbe
le ʋɔtrua nu afima ko, ne èle go dom. Eye ne enyɔ̃ le amea ɖe ƒe dzi
me, alo nane si miedi be miawɔ na ame sia la, mitsɔe nɛ ne miele go
dom.” Miese egɔme, azɔa?

107 Mikpɔ ema le mia tɔwo dzia? Na amesiwo le nyaƒoka sem…Ke
nu ɖeka…Nɔviŋutsu Collins mete ŋu lé esia ɖe eƒe nyaƒoka dzi o.
Medi be matrɔ ate gbe ɖe akpa ma dzi ake nenye be…elabena enye
subɔlawo dometɔ ɖeka.
108 Ne—ne anye be, amea ɖe va mia dome…eye wòle nyadzɔdzɔ
kpata aɖe me eye wòhiã nudzɔdzɔ tso hamea gbɔ la, mina xɔnuviwo
alo subɔlawo nakpe ta, eye miana be…nakpe ta, eye woawɔ
nyametsotso sia, eye ekema woagblɔe na kplɔla bena ale wɔawɔe
esi. Mina amewo…Kplɔla nagblɔ, bena, “Ŋutsu tutɔ sia va afisia,”
eƒe ŋkɔe nye, “míedze sii o. Ke ɖoɖo si le mía gbɔ afisia enye be
míekua nu me hafi wɔa nudzɔdzɔ na amewo, ke, emae nye, mía ŋutɔ
tɔwo. Gake ŋutsu sia la, gblɔ be ga vɔ na ye, ke dzɔgbevɔẽ kpata
aɖe dzɔ ɖe ye dzi, ye viwo dze dɔ, ye la, yedi be yeaƒle atike na ye
viwo,” alo nu ɖesiaɖe si ate ŋu anye, nyadzɔdzɔ kpata ko. “Azɔ, etsi
tre ɖe afisia fifia. Ɖe nàlɔ̃ atsoa, amegã?” Mikpɔea, ke mina wòatsi
tre. Eye wòagblɔ be, “Azɔ mi amesiawo mikpɔ nusie…amesi wònye.
Azɔ, le subɔsubɔ la ƒe nuwuwu la ŋutsu sia anɔ tsitre ɖe afima le
ʋɔtru la nu, eye ne amewo le go dom la, amesiwo me wònyɔ̃ le be
woana nu na esia la, mievo faa; ɖeko míele gbeƒã ɖemee le hamea
me.” Menye asidadaɖedzi wònye tso mia gbɔ o, ɖeko miele gbeƒã
ɖemee. Mikpɔea, emae nye amedzroxɔxɔ. Mikpɔea? Miese eme azɔa?
Esɔ gbe.
109 Mesusu be míewu biabia ma nu.
230. Ekae kuɖe nyaƒokawo ŋu? Azɔ. Esime…Ekae kuɖe

nyaƒokawo ŋu? Wotsɔ biabia dzesi ɖo enu. Esime, ame
geɖewo le nu ŋlɔm ɖoɖe dɔwɔƒea hele fɔ bum wò le
nuwɔna siwo kuɖe nyaƒokawo ŋu la ŋuti. Kpe ɖe eŋu
la, kuɖe amesiwo le nyaƒokawo dzram le gbedoxɔa gbɔ ŋu,
evɔ wòle be Am. Maguire naxe fewo ɖe wo ta.

110 Esɔ gbe. Ƒoƒose li le Nyaƒokawo ŋu. Ke ne me…Nyemenya ɣekaɣi
tututu ƒoƒose la awu nu o, gake xɔnuviawoe, esia nye xɔnuviawo
tɔ; menye subɔlawo o, xɔnuviawo; menye kplɔla o, xɔnuviawo.
Xɔnuviwo, enuenu la, wo—woŋlɔa ƒoƒose aɖe, le nya si mese la
nu. Ke ne esia—esia nye vodada la, ekema xɔnuviawo naɖɔe ɖo.
Xɔnuvi siawo wɔ ƒoƒose kple amesi le nyaƒokawo wɔm la, ke wowɔa
nyaƒokawo le mɔɖeɖe nu.
111 Ame bubua ɖeke mate ŋu awɔ nyaƒokawo o negbe ne amesi si
mɔɖeɖe le la ɖe mɔ le eŋu ko, eye womate ŋu adzrae o negbe ne
amesi si mɔɖeɖe le la ɖe mɔ le eŋu ko, elabena emae nye se la ma,
mikpɔea, bena mɔɖeɖe aɖe le eta kpɔm. Mikpɔea? Eye ne mɔ-…amesi
si mɔɖeɖea le di be yeaɖe asi le asimesi Ale-kple-ale ŋu be wòawɔ
nyaƒoka la, ema ka ye ŋutɔ. Ne edi be yeaɖe asi le amesiame ŋu

woawɔ nyaƒoka la, ema ka ye ŋutɔ; ne edi be yeaɖe asi le amea ɖe ŋu
wòadzra nyaƒokawo la, ema ka amesi si mɔɖeɖea le la. Ele be wòaxɔ
nu—nuŋɔŋlɔ suea ɖe si te amesi si mɔɖeɖea le la nade asie, be wòawɔ
eye wòadzra nyaƒokawo, elabena ale la evo tso se la si me. Elabena
ne mewɔe o la, ame la, si ke si mɔɖeɖea le ɖe edzi la…Ètsɔ ɖokuiwò
de nya me, le se gbɔ, be è…(Ne a—amea nye ŋlɔm̃itɔ si di be yeade
wò nya me la, ate ŋu awɔe vavã.) ègbɔ mɔɖeɖea ŋu yi, elabena esia
gasɔ kple ŋutɔnyenyeŋusẽ, mikpɔa, nu ɖeka mae. Womeɖe mɔ na wò
be nàwɔe o; fe gã aɖe wònye be ame nawɔ numa.
112 Eyata ne amewo le nyaƒokawo wɔm la, ɖewomahĩ wowɔ ƒoƒose
aɖe kple Am. Maguire amesi—amesi xɔa…si—si xɔa adzɔwo ɖe
nyaƒokawo ta. Ke azɔ…eye nyemenya nu fũ kuɖe eŋu o, elabena
nyemele afisia kpli mi zi geɖe be manya nusi nusiawo nye o, kple
amesi ŋu nya ma kuɖo o. Mebu be Am. Maguire tɔ ko wòganye,
elabena le egodo afima, esime mele California alo Arizona, afisi
menɔna la, mese be amewo gale nyaƒokawo ƒlem tso California
kokoko. Nɔviŋutsu Sothmann, si nye Am. Maguire ƒe tó, amesi nye
mía nɔviŋutsu le hamea me afii. Mesusu be Am. Maguire si ko
wògale, mɔɖeɖe si—si le edzi la.
113 Ke azɔ, nutsotsowo va le ɣeyiɣi siawo katã me kuɖe nyaƒokawo
wɔwɔ ŋu. Azɔ, ne nutsotso le nane ŋu kuɖe hamea ƒe ganyawo ŋuti la,
enye xɔnuviawo ƒe dɔdeasi be woana nusia me nakɔ. Mikpɔea? Mele
be, naneke nanɔ anyi, le mɔa ɖeke nu o.

Azɔ ne miekpɔe le afii la, wogblɔ le agbalẽvi si le afii dzi, bena:
Amewo le nu ŋlɔm ɖoɖe dɔwɔƒea hele fɔ bum wò.

114 Le nyateƒe me la, mexɔ agbalẽ geɖewo kuɖe eŋu, eye medi be
manya nusitae womete ŋu le woƒe nyaƒokawo xɔm o. Azɔ mienya
ƒoƒose si le mia kple amesi si mɔɖeɖea le la dome, le nusi gɔme mese
la nu…Nyaƒokawo la, nye—nyemedi be nye ŋutɔ, maɖo naneke awɔ
kpli wo o, ne amea ɖe ate ŋu awɔ nyaƒoka ŋudɔ hena Nyanyuia ƒe
ŋgɔgbedede la, “Amen!”
115 Gake, gbã la, Nɔviŋutsu Roberson kple bubuawoe dze wo wɔwɔ
gɔme, Nɔviŋutsu Beeler kple ame geɖewo le wo dome woe dze wo
wɔwɔ gɔme; eye emegbe ŋutsuvi eveawo, Nɔviŋutsu Mercier kple
Nɔviŋutsu Goad, wowɔ esiawo ƒe geɖee; eye, eme kɔ be, esime
ŋutsuawo dometɔ ɖesiaɖe wɔ wo la, nyatsɔɖameŋu nɔ amesiame
ŋu. Gake, ewɔ sigbe le ɣeyiɣi kpui siawo me la nutsotso sɔgbɔ kuɖe
alesi amewo mexɔ woƒe nyaƒokawo o la ŋuti. Amewo yɔm tso dukɔa
ƒe afisiafi. Eye gawu la bubu, wonye, nyaƒoka siwo dzi wolé nu ɖo
gbugbɔ lé ɖo ale be anɔ nu ɖeka ƒom le minuti ɖeka me, eye le bubu



26 NYA SI WOGBLƆ LA

me la, agatrɔ ƒo nu bubu, ke ale la womate ŋu ase nusi wonye la gɔme
ŋutɔ hã o.
116 Azɔ, amesiwo ƒlena nyaƒoka siawo la ele be woaƒle nyaƒoka
nyuitɔ. Nyemetsɔ le me na nusi dze be woawɔ hafi akpɔe o, míedi
be míakpɔ be míaƒe nuwoƒlelawo kple mía nɔviŋutsuwo (amesiwo
ganye míaƒe nuwoƒlelawo kple mía nɔviŋutsuwo, kple bubuwo la),
ele be woaxɔ nyaƒoka “Nyuitɔ wu” si li. Azɔ, mi xɔnuviawo mikpɔ
numa gbɔ, bena amesiawo nakpɔ kɔɖiɖi. Ne womakpɔ kɔɖiɖi o la,
ekema woagbugbɔ woƒe ga ɖoɖe wo enumake.
117 Eye amea ɖe yɔm, gblɔ bena ɣleti geɖewo nye esi yewole
nyaƒokawo dzɔm. Azɔ, nyemenya alesi Nɔviŋutsu Maguire kpɔa nusia
gbɔe o. Nye—nyemenya naneke kuɖe eŋu o, sigbe nyemenya nakeke
kuɖe eŋu o ene. Eye me…Menye nye dɔdeasi be manya nu kuɖe eŋu
o, enye wɔamawo kple xɔnuviawo ƒe dɔdeasi. Eye menye ɖe mele
didim be mati kpo dze eme o, ke boŋ ɖeko mele se si ku ɖe eŋu la
gblɔm fia mi. Mikpɔea? Se si ku ɖe eŋu la enye be nyaƒoka siawo la
tso game si amea ɖe nya dɔ wo ko la, ele be woaɖo nyaƒokawo ɖa
woadze mɔ dzi le ŋkeke ɖeka, alo etɔ,̃ alo ene, alo atɔ̃ me; ne amewo
dɔ nyaƒokawo megbe ko la, ele be woaɖo wo ɖa ne manye nenema
o la woate ŋu ate fli ɖe mɔɖeɖea me ga sia game ne womewɔ ɖe
biabiawo dzi o. Mikpɔea?
118 Azɔ, ke ɣleti adẽ ɖesiaɖe alo ƒe sia ƒe la, ele be woagbugbɔ esia
wɔ, ele be woagbugbɔ ƒoƒose sia wɔ yeye. Ele be miava kpe ta le esia
ŋuti le ŋkeke tutɔ aɖe si mɔɖeɖea gblɔ daɖi xoxo be miakpe ta la dzi.
Ekema ele be wòawɔe, emae nye be, ele be ame bubuwo hã nava
le ɣeyiɣi ma me, ke edze be miana amesiwo bia nya kuɖe nyaƒoka
siawo ŋu hã nanya, eye mitsɔ woƒe ƒoƒose la vɛ eye mianɔ anyi aƒo
nu kuɖe eŋu.
119 Azɔ, ele be woawɔ ɖe ɖoɖo siawo dzi! Mikpɔea? Ele be woawɔ
ɖe edzi, elabena nutsotsowo le anyi nɔm. Wowɔ nutsotso le Leo kple
Gene ŋu, wowɔ nutsotso le wo dometɔ ɖesiaɖe ŋu, wole nutsotso
wɔm le Nɔviŋutsu Maguire ŋu, eye wole nutsotso wɔ ge le ame bubu
aɖe ŋu, gake mina míakpɔ nusie nye nutsotso la.
120 Azɔ, ke ne nyaƒokawo de asi kɔ lili ɖi, aɖakaɖakawo la, letawo
le vavam ɖɔziɖɔziniwo la eye amewo…Mikpɔea, womada nya ɖe
nyaƒokawɔla dzi o, nye dzie wòdaa nya ɖo. Wohea nya ɖe ŋunye
ɣesiaɣi kuɖe eŋu. Azɔ, enye nye dɔdeasi abe Kristotɔ ene be makpɔ
egbɔ be amewo naxɔ nusita woxe fe ɖo la, eye medi be xɔnuviwo
nakpɔ egbɔ be ameawo xɔe. Nenye ɖe woada ɖe ga la dzi, be woate
ŋu aƒle nyaƒoka siwo nyo wu, alo aƒle mɔ̃ si nyo wu la, míedi be ne
amea ɖe awɔ nyaƒoka mawo la newɔe nyuie. Ema nye mía tɔ gome.
Ele be woawɔ nyaƒoka la nyuie! Eye ele be nuƒlela nakpɔ ŋudzedze,

alo la míadzudzɔ nyaƒoka nya ma blibotɔe, míagawɔ nyaƒokawo kura
o, ɖeko míaɖe asi le eŋu be amesiame si di la nawɔe. Gake ne wole
asi do ge ɖe wo ŋu la, mina woakpɔ egbɔ be amewo nakpɔ nusi ta
woxe fe ɖo, elabena emae nye Kristosubɔsubɔ. Ema menye naneke
wu be woawɔ…
121 Eye ne amewo va afisia be woaɖo to Nyanyui la, medi be mana
wo nyuitɔ kekeake si menya la, mikpɔea, eye ne wova afisia la medi
be makpɔ egbɔ bena amesiame eye nusianu yi edzi nyuie. Susu ma
tae megblɔ na mi subɔlawo, xɔnuviwo, kple kplɔlawo, le afisia fiẽ sia,
bena ele be miawɔ ɖe esia dzi pɛpɛpɛ, elabena amewo vana afisia be
woakpɔ Mawu, eye ele na mí be míada nusiawo ɖe ɖoɖo me.
122 Eye kpe ɖe esia ŋu la ele be nyaƒokawo nanɔ wo teƒe. Ne ahiã
be woada ga ɖe edzi, nenye nyaƒoka ho-kpɔtsɔewo woƒlena tsɔ wɔa
dɔe la, ekema miƒle nyaƒoka nyuitɔwo. Ne ehiã be woada ɖe ga la dzi
na wo la, mida ɖe edzi na wo, mina amea naxɔ ga si miebia tso esi
la ƒe nu.
123 Nyemele adzɔa ɖeke dim o, peni ɖeka hã o, eye nenema ke
agbadɔ la mele edim o; Nye medi be miadii o. Migadi naneke le
numa me o, le—le adzɔwo me o. Ne woxe ɖe la, mesusu be ele be
miaxɔ adzɔ suea ɖe le esi wowɔe le afisia ta. Mesusu be ema nye
nane si wogblɔ, Am. Miller, kple ame mamlɛwo, kuɖe se la ŋu, ele
na mí be, míaxɔ adzɔa ɖewo kple bubuawo. Ema katã le mia gbɔ be
miakpɔ esia gbɔ. Nyemeɖo, naneke awɔ le—le nusi mieƒo ƒu gblɔ la
me o; ye katã le mia gbɔ be miakpɔ egbɔ. Nyemate ŋu akpɔ nuwo
katã gbɔ o, ɖeko mele egblɔm na mi alesi wòle be wòanɔ kple alesi
dze be miakpɔ edzie. Bena…Miese egɔme, alesi megblɔ be “edze be
woakplɔe.” Ekema míedi be woakplɔ esia nyuie.
124 Ke ne ehiã be miaƒle mɔ̃ aɖe si nyo wu la, ekema miƒle mɔ̃ aɖe si
nyo wu. Ne ele be wòanye…Azɔ, megblɔe na wo, megblɔ be, “Ɖesiaɖe
anye takpe-…dɔgbe si mayi le gbedzi la, hafi madzo la, magblɔe
mawunya siwo gblɔ ge mala le gbeadzi afima la na mi, nane si mewɔ
xoxo…” Eye medo ŋugbe sia na mi katã, nusi dzi magatrɔ va ake
le Kwasiɖagbe zãme, bena, “Hafi maɖe gbeƒã gbedeasi yeyea ɖe la,
atso agbadɔ sia me gbã, elabena ewɔ sigbe wowɔa nuléle la nyuie
wu.” Mieɖo ŋku dzia? Ekema mava afisia, aɖe gbeƒã nye gbedeasiwo,
emegbe matrɔ yi afima eye mana nyaƒokawɔla nanya subɔsubɔ siwoe.
Wobiam se be, “Ekawoe? Nuka ƒe gbe ƒã ɖe ge nàla?” Magblɔ nɛ be,
“Zã sia me la meyina kple nu ale-kple-ale, zã sia me, nu ale-kple-ale,”
ale be woate ŋu adzra ema ɖo wòasɔ gbe na nuƒlelawo be woaƒlee le
afima ziɖeka; esia anɔ wo si na amewo ziɖeka, anye nyaƒoka si anyo
wu esi woawɔ le takpekpea me le egodo, elabena wowɔe le agbadɔ la
me afisia tututu si gbeɖiɖiawo nyo wu le. Mikpɔea?

125 Azɔ, azɔ esi meyina ɖe nyanyuikaka gã sia me, si wɔ ge mala
fifia le ƒugodo kple etɔeawo la, nyemate ŋu ado numa ƒe ŋugbe o,
mikpɔea, nyemate ŋu ado ŋugbe be maɖe gbeƒã nye gbedeasi gbãtɔ
la le afisia o. Elabena ne èle gbeƒã ɖem gbedeasiwo le yiyim la, ele be
nàkpɔ nane si…Ava ti wò, eye godoo la ati amesiwo le to ɖomee hã.
Ele be nàtsɔ nane si to vovo, mikpɔea, eye nàhee vɛ ko abe Gbedeasi
ene le afima. Ke mina woawo nada mɔã ɖe ɖe gbeadzi afima, alo nu
ɖesiaɖe si wòanye ko, si alé nyaƒoka siawo woanyo blibo.
126 Ke miwɔ nyaƒoka si de blibo, eye nyaƒoka ɖesiaɖe la woagbugbɔ
ƒoe alé ŋku ɖe eŋu hafi wòadzo, alo la ɖeko miadzudzɔ nu blibo la; gɔ̃
hã migawɔ naneke o, miɖe asi amesiame nawɔ ye ŋutɔ ƒe nyaƒoka.
Mikpɔea? Gake miwɔe nyuie, mikpɔea, ale be nutsotso sia natɔ te.
Míegadi nutsotsowo kura o. Ne nutsotsoa ɖe li la, mina míalé ŋku ɖe
eŋu, ekema míaɖɔe ɖo kpli wo.
127 Azɔ, maɖe abla kaba alesi mate ŋui. Billy lé biabia eve, alo etɔ̃
aɖewo ɖe asi le afisia, emegbe míawu enu.
231. Vaseɖe afika, Nɔviŋutsu Branham, subɔlaa ɖe ate ŋu alo

wòle be wòakpɔ ɖoɖo ta le hamea me aseɖo? Ɖe wòle
be míalé ɖoɖo la ɖia alo míalala vaseɖe esime Nɔviŋutsu
Neville nagblɔ nusi dze be míawɔ la na mía?

128 Ema menye Nɔviŋutsu Neville ƒe dɔ o, ema nye miaƒe dɔ.
Mikpɔea? Menye miawoe lagblɔe na Nɔviŋutsu Neville nusi wòaɖe
gbeƒãe, alesi wòaɖe gbeƒãe o. Mikpɔea, emae nye miaƒe dɔ, mi
subɔlawo, miawoe wòdze be miawɔ esia. Mikpɔ esia gbɔ. Ema meka
Nɔviŋutsu Neville o, miaƒe dɔ wònye. Mikpɔea?
129 Azɔ, ne kpovitɔa ɖe do go yi mɔdodo dzi afisia eye wòkpɔ amea
ɖe si le nane fim le ʋua ɖe ƒe megbe la, ɖe wòle nɛ be wòayɔ
dudzikpɔla agblɔ be, “Azɔ, Dudzikpɔla, Bubu na wò, amegã, mele
dɔ wɔm na wò le kpovitɔwo ƒe dɔ me le afisia; azɔ, mekpɔ amea ɖe
le mɔdodo dzi afisia, wòle—wòle ʋufɔtiwo ɖem le ʋu aɖe ŋu etsɔ
zãme; azɔ, ɖeko medi be manya, nusi nye wò susu kuɖe eŋu?” Huh!
Mikpɔea? Mikpɔea, ema meɖi nusi ɖota o, aɖia? Gbeɖe, amegã. Ne
amea le nane si menyo o wɔm la, lée.
130 Eye ne amea ɖe le nugbegblẽ wɔm le hamea me afisia la, alo
amesiame ko, mitɔ te wo, miƒo nu na wo. Migawɔe dadatɔe o; gake
ne wogbe toɖoɖo la, miƒo nu na wo le mɔa ɖe nu be woanya nusi
gblɔm miele. Mikpɔea? Mikpɔea, sigbe ne ègblɔ na ɖevia ɖe, èbe,
“Gbugbɔ yi afima,” eye wòle nugbegblẽ wɔm. Subɔlawo, minɔ miaƒe
teƒe! Mida…Ame ene mienye, ame eve nenɔ ŋgɔgbe eye eve nanɔ
megbe, le dzogoe siawo me alo afiaɖe nenema. Ke milé ŋku ɖe nu ŋu
vavã, elabena ame dzaglãwo kple nu bubu ɖesiaɖe age ɖe eme sigbe

esia ene, mikpɔea. Miwɔ dzɔla ƒe dɔ, minɔ miaƒe dɔdeasi ƒe teƒe eye
minɔ afima, afimae nye mia nɔƒe; alo minɔ tsitre ɖe glia ŋuti tututu
eye mianɔ ŋudzɔ le amesiame si age ɖe eme ŋu.
131 Subɔla kpɔa Mawu ƒe aƒe ta. Ne amea ɖe ge ɖe eme la, miƒo
nu na wo; minɔ afima miado gbe na amewo, ana asi wo. Emae fia
be, mienye kpovitɔwo, “Míafia wò xɔ si me nàda nuwo ɖo dzroa?”
alo, “Èdi be yeanɔ anyia?” “Míate ŋu ana wò hadzigbalẽ alo nane
dzroa?” alo, “Azɔ míedi be nàvo le ɖokuiwò me le afisia, eye—eye
nàdo gbe ɖa, ke—ke enye dzidzɔ na mí be èle afisia kpli mí fiẽ sia.”
Mikplɔ wo tẽ yi anyinɔƒe aɖe, eye miagblɔ be, “Èdi be yeate ɖe ŋgɔgbe
wua, alo èdi be yeanɔ megbe afisiaa?” alo afi bubua ɖe. Emae nye
amedzroxɔxɔ.
132 Kpovitɔ aɖe (alo subɔla la) enye asrafo aʋakɔ la ƒe kpovitɔ,
bubudeameŋu, gake kpakple tɔtete. Mikpɔea? Mienya nusie nye
asrafowo ƒe kpovitɔ, enye amea ɖe, sie ne ele eƒe dzenawo ŋudɔ
wɔm la, mesusu be egasɔ kple aʋakɔa ƒe osɔfo. Miele ekpɔma? enye
bubudeameŋu kple nu ɖesiaɖe, gake hã tɔtete le esi. Mikpɔea, ele
be miabui. Mikpɔea, edana ame ɖe…Ne asrafo yeye siawo do go yi
afima ɖamu aha la, tsyo, edana wo ɖe wo nɔƒe. Eye nenema wòle be
subɔla nada wo ɖe wo nɔƒe.
133 Azɔ, miɖo ŋku edzi, subɔla la kpovitɔ wònye, ke le nyateƒe me
la subɔla ƒe dɔwɔƒe enye esi ƒe nyagbɔ sẽ wu dɔwɔƒe desiaɖe kloe
le hamea me. Nyemenya dɔwɔƒe ka ƒe nyagbɔe gasesẽ wu subɔla ƒe
dɔwɔƒe o. Esia le teƒe, elabena dɔ aɖe le—dɔ vavã aɖe le esi, eye
Mawu ƒe ame wònye. Enye Mawu ƒe ame ko abe alesi kplɔla nye
Mawu ƒe ame ene. Kakaɖedzitɔe, enyee. Mawu ƒe subɔla wònye.
134 Azɔ xɔnuviwo la, nu ɖeka koe nye be, woxɔ dɔdeasi tso Mawu
gbɔ be woalé ŋku ɖe ganyawo ŋu eye woakpɔ edzi nyuie, kpakple
nusiwo yia edzi nenema. Meƒo nu na mi kuɖe nyaƒokawo ŋu, eye—
eye kuɖe nu bubuwo siwoe yia edzi le afisia ŋu, kuɖe xɔtutuwo kple
nudzadzraɖowo ŋu, kple ganyawo gbɔkpɔkpɔ kple nuwo, numawo—
numawo wonye xɔnuviwo na: nunɔamesiwo, ganyawo kple nuwo.
Subɔlawo meɖo naneke awɔ le ema me o. Eye nenema ke xɔ—xɔnuvi
la meɖo naneke awɔ le subɔlawo ƒe dɔwɔƒe la o.
135 Azɔ, ne subɔlawo di be yewoabia kpekpeɖeŋu xɔnuviwo le nane
me, alo—alo xɔnuviwo nabia subɔlawo la, ke mi katã miele dɔ wɔm
ɖedu…Gake numawoe nye miaƒe dɔdeasiwo, wole vovovo. Mikpɔea?
Esɔ gbe.
136 Azɔ, o, migabia Nɔviŋutsu Neville o. Ne Nɔviŋutsu Neville bia mi
be miawɔ nane la, ekema eyae nye—eyae nye miaƒe kplɔla, miwɔe
kple bubudeameŋu kple lɔlɔ̃ kple nusianu…Ne agblɔ be, “Nɔviŋutsu

Collins, Nɔviŋutsu Hickerson, Nɔviŋutsu Tony, alo amea ɖe, ɖe nàlɔ
ayi ɖakpɔ nusi mele edzi yim nyuie o le kɔna me le megbe afima?” Le
dɔdeasi ƒe teƒe nenema la, minyae, abe Mawu ƒe ame vavãa ɖe ene.
137 Miɖo ŋku dzi be, miele dɔ wɔm na Branham ƒe Agbadɔ o, nenema
ke miele dɔ wɔm na Nɔviŋutsu Neville alo na nye o, miele dɔ wɔm na
Yesu Kristo. Mikpɔea? Mie…Eyae nye Amesi wòle be mia…Eye Eya—
Eyama lade bubu wò nuteƒewɔwɔ ŋu tututu abe alesi Wòawɔe ɖoɖe
kplɔla alo ame bubu ɖesiaɖe gbɔ ene, Ele mɔ kpɔm na nuteƒewɔwɔ
tso miagbɔ! Ke míedi be míaɖe míaƒe nuteƒewɔwɔ afia.
138 Azɔ, ɣeaɖewoɣi la nua va sesẽna. Esesẽa nam be makpɔ osɔfoa ɖe
si anɔ anyi ɖe afima si melɔña kple nye dzi katã, ke ele nam be matoe
nɛ nyateƒetɔe; mikpɔea, gake le lɔlɔ̃ ƒe mɔnu aɖe dzi la, magado asi
ɖa be makpe ɖe eŋu. Gake, mikpɔea, ke wovana gbɔnye agblɔ be,
“Nɔviŋutsu Branham, ame nyuia ɖe ŋutɔ ko nènye, nukaŋuti màŋe
aɖaba vie aƒu nyɔnyrɔ̃ ƒe nya ma, kple nusia, numa, kple nu kemɛa,
kpakple dedienɔnɔ ma, kple da ƒe nuku ma dzi o mahã?”
139 Megblɔna be, “Nɔviŋutsu, melɔ̃ wò, gake azɔ na mía-…na míatsɔ
Ŋɔŋlɔa ko eye míakpɔ amesi tɔe dzɔ kple amesi tɔ medzɔ o.” Mikpɔea,
ele be masu te be…
140 “Oo, azɔ, Nɔviŋutsu Branham, magblɔe na wò be, èda vo kura.”
Mikpɔea, edzo yina anɔ dzodzom.
141 “Oo,” megblɔ be, “enyo, ɖewohĩ meda vo. Ekema, ne tɔnye
medzɔ o la, kakaɖedzitɔe (ke wò la gblɔe nam, èle…ènya afisi meda
ƒu le), ekema wò tsɔe fiam afisi meda ƒu le la.” Eye mele gbesɔsɔ be
maxɔe, mikpɔea.
142 Nu ɖeka ma kee, “Hey, meka wò kura be nàgblɔ na ɖevi ma be
nebɔbɔ nɔ anyi o.” Azɔ, subɔla enye—enye dzɔla le Mawu ƒe aƒe me.
Mikpɔea? Azɔ ne mie…Eléa be na Mawu ƒe aƒe la eye wòlénɛ ɖe
ɖoɖo me. Nenemae Ŋɔŋlɔ la gblɔ, ke ne miekpɔ nu bubu si wòle be
subɔla nawɔ la, miva gblɔe nam. Mikpɔea, nu ɖeka ma ko wònye,
gake ema—ema nye miaƒe dɔdeasi be miawɔe, ẽ ɖe, ɖeko miate gbe
ɖe edzi.
143 Ke mele be miabia amea ɖeke o, esia—esia nye mia ɖeɖe ƒe
dɔdeasi. Nɔviŋutsu Neville mabia amea ɖeke o, mele be hame la
nabia…Medi be magblɔ be, mele be—be—be xɔnuviwo nayi aɖabia
Nɔviŋutsu Neville se nenye—nenye be edi be woagba agbadɔ la o.
Mikpɔea? Gbeɖe, gbeɖe, ema meka Nɔviŋutsu Neville o, meka nye
hã o, miawoe wòka. Mele be subɔlawo na…
144 Nenema kee nye kplɔla hã. “Nukaŋuti nèle gbeƒã ɖe ge le?
Nyemedi be miawɔ esia o.” Menye woƒe dɔ be woagblɔ nenema o, ele
Mawu te, mikpɔea, woƒe kplɔla. Eye ekema ne—ne—ne…Nɔviŋutsu

Neville, ne eɖe gbeƒã gbedeasi aɖe si Aƒetɔ na mí la, ke mí katã míele
du le esia me. Eye ne megblɔ nane na Nɔviŋutsu Neville si mele teƒe
o la, Mawu atsɔe kpɔ ŋkunye me. Ele teƒe. Mikpɔea? Ekema Mawu
enye Aƒetɔ na nua katã. Mikpɔea? Eye míele dɔ wɔm ko abe Eƒe
amedɔdɔwo ene, mikpɔea, le dɔwɔƒe siawo me le afisia.
232. Taflatsɛ e-…

Biabia bubu, eye emegbe mesusu be ekpɔtɔ ɖeka na mí, eye
ekema mía—míatɔ te.

Taflatsɛ ɖe eme kɔtɛ alesi aɖeyeye ƒe nunanawo nawɔ dɔ le
míaƒe hamea me. Mewɔ esia xoxo. Yekaɣie wòle be wòade
hamea ɖoɖo me abe…alo ne eɖo afisi nunanawo le dɔ wɔm
lea? Fifi laa ko míeɖe ema gɔme.

233. Nenie anye k-r-i-s-m-a…Ɖe nàte ŋu akpɔ nusie numa nyea?
[Nɔviŋutsu Billy Paulo gblɔ be, “Ʋugbeƒonuwo.”—Tala.] Oo.
Ʋugbeƒonuwo. Nenie anye ʋugbeƒonuwo siwo lanɔ mía si
le hamea me ne woɖe saŋkugã kple saŋku le eme?

145 Enyo, etso ne kasaŋku habɔbɔ le mia si alo nusie le mia si
la gbɔ, miekpɔa. Nyemenya nusie le mia si o, esia ƒe gɔmeɖeɖe
o, nyemese eme o. Gake saŋkugã kple saŋku la wonye hamea tɔ.
Azɔ, ne hakplɔla awɔ biabia be yeakpɔ kpẽwo kple kɔrné kpẽwo
kple bubuawo nenema la, eye amea ɖe va hamea me eye woƒona
ʋugbeƒonu siawo la…Eye wole ʋugbehabɔbɔ aɖe me la, ke—ke
ekema, tsã ɖe, ekema ema kpo ɖe miaƒe xɔnuviawo gbɔ, ele be
woakpɔe kple xɔnuviawo eye woakpɔ ne ga le wo si be woaƒle woƒe
ʋugbeƒonuwo kple bubuawo, alo nu ɖesiaɖe nenema. Mesusu be
emae nye woƒe nyabiase la.
146 Gake ne ʋugbeƒonuwo le woa ŋutɔwo si la, enyo ŋutɔ. Ne
ʋugbeƒonu mele woa ŋutɔwo si o, eye wonye ʋugbe habɔbɔmenɔla le
afisia la, menye be wòanye amea ɖe ko si aʋu du ava afisia eye wòaƒo
nu zi ɖeka le ɣeyiɣia ɖe me, eye wòagaʋu du adzo nenema, ele be
wòanye hame la ƒe ʋugbehabɔbɔ. Hame la maƒle kpẽ a—a—aɖe na
amea ɖe si aƒoe le afisia eye etsɔ zãme la le afi bubu o, eye afi bubua
ɖe, eye wòava afisia zi ɖeka le ɣeyiɣia ɖe me aƒoe vie ko. Gbeɖe,
amegã. Ele be wòanye ʋugbehabɔbɔ le afisia tututu, ʋugbehabɔbɔa
ɖe si wɔ ɖoɖo eye kplɔ—kplɔla nanɔ esi, eye emegbe hame la, naƒo
nu na wo kuɖe ʋugbeƒonuwo ƒeƒle ŋu.
234. Taflatsɛ ɖe alesi wòle be míawɔ…alesi mí subɔlawo míate

ŋu alé amewo daɖi le kɔkɔeƒe la doŋgɔ alo emegbe…
Taflatse ɖe eme.

[Nɔviŋutsu Billy Paul xlẽ biabia la, “Aleke subɔlawo nalé
amewo daɖi kpoo le kɔkɔeƒe la doŋgɔ na hame la kple
emegbe?”—Tala.]

Oo. Esɔ gbe.
147 Maɖo aɖaŋu sia, nɔviwo. Azɔ, nu vevie wònye. Edzrom be ɣeyiɣi
sɔgbɔ naganɔ mía si be míawɔ ɖe eŋu, elabena enye—enye…asixɔxɔ
le—le eŋu na mí, mikpɔea. Azɔ, hame la menye…
148 Ne miedi be…Ne miedi be miaƒo nyaƒoka sia le zãa ɖe me eye
miaƒoe doŋgɔ na takpekpeawo, bene amewo nase egɔme nyuie la,
miƒo esia; nyaƒoka la ƒe akpa sia ko ke megawu ema o, esia ɖeɖe ko.
Akpa ɖesiaɖe le esia ŋu si miedi be miaƒo ɖe nane ta, ɖeko miatroe
vaseɖe esi miake ɖe eŋu, eye ekema miaƒoe. Mikpɔea, elabena wonye
biabiawo.
149 Azɔ, hamea ƒe subɔlawo, eye abe alesi me—abe alesi megblɔe
ene la, wonye hamea ƒe kpovitɔwo. Gake hame la menye amewo
katã ƒe takpexɔ ye o hena—hena nɔvikadede kple xɔlɔw̃ɔwɔ kple
dzidzɔkpɔkpɔ o. Hame la nye Mawu ƒe kɔkɔeƒe! Míevana afisia ɖe…
Azɔ, ne míedi be míakpe kple mía nɔewo la, na mava wò aƒe me,
wò nàva nye aƒe me, alo miayi mia nɔewo ƒe aƒe me eye miakpe
kple mia nɔewo. Gake be woanɔ dze fem le afisiafi ato hamea me
la, eye woanɔ nu ƒom kple nuwo tɔgbe nenema, esia mesɔ gbe o,
nɔviwo; ne míeva afisia la, míaɖe míaƒe susu ɖa le nu bliboa ŋu.
Ne míeva afisia…
150 Mikpɔ alesi míewɔnɛ tsã ɖa. Nɔvinyɔnu Gertie nye saŋkuƒola.
Esime menye kplɔla le afisia, ele be ma—manye kplɔla, subɔla,
xɔnuvi, nu bubu ɖesiaɖe zi ɖeka ma, mikpɔea, gake ele be ma—
mawɔe. Azɔ mele be miawo miawɔe nenema o, mikpɔea, elabena
amewo li siwo awɔ esiawo. Gake ne…agbonudzɔlawo nɔ asinye,
Nɔviŋutsu Seward kple ame mamleawo katã nɔa mɔa nu. Wofɔna
agbalẽwo ɖe wo nɔewo dzi le mɔanu afima, ada ɖe zikpui aɖe, alo
nane, alo bubu dzi. Eye ne amea ɖe ge ɖe eme la, miafia wo teƒea
ɖe si woatsɔ woƒe kotu aku alo akpe ɖe wo ŋu yi woƒe nɔƒe, mitsɔ
hadzigbalẽ na wo eye miabia tso wo gbɔ be “woanɔ gbedodoɖa
me.” Ekema amesiame nanɔ anyi ɖe eƒe zikpui me eye wòanɔ gbe
dom ɖa le ɖoɖoezizi me vaseɖe esi ɣeyiɣi nade be woadze egɔme.
Mikpɔea? Eye ekema ne ɣeyiɣi de be woadze egɔme la, Nɔvinyɔnu
Gertie, saŋkuƒola la, atsi tre yi afima eye wòadze ʋugbe la ƒoƒo…
esime amewo le—le gegem ɖe eme.
151 Maɖo aɖaŋu be miaƒe saŋkugãƒola natsi tre ɖe afima aƒo ʋugbe
vivi ŋutɔ aɖe. Ne mate ŋu ava o la, milée ɖe nyaƒoka dzi eye emegbe
miaƒoe, ɖeka alo evelia. Ke ʋugbe nanɔ mia si, ʋugbe kɔkɔe vivi vavã

si anɔ edzi yim. Ale…Ke mibia amewo…Eye ne amewo de asi nuƒoƒo
me kple hoowɔwɔ me nenema la, mina subɔlawo dometɔ ɖeka natsi
tre ɖe mikrofoni nu le afima le kplɔt̃a eye wòagblɔ be, “sh, sh, sh,”
nenema. Agblɔ be, “Le agbadɔa me afisia la, míe—míedi be miava
asubɔ. Migana be míawɔ hoo azɔ o, miɖo to ʋugbe la. Kpɔ nɔƒe aɖe, ne
nànɔ anyi, nɔ anyi kpoo, mikpɔea, do gbe ɖa alo xlẽ wò Biblia. Afisia,
le kɔkɔeƒe afisia, enye teƒe si Aƒetɔ nɔna. Ke míedi be amesiame nanɔ
anyi kpoo vavã eye wòasubɔ, menye be wòanɔ du sim le afisiafi, anɔ
nu ƒom doŋgɔ na subɔsubɔ la o. Mibɔ mia ɖokuiwo faa, ke ɖe mieva
afisia be miaƒo nu na Aƒetɔ. Mikpɔea? Loo mianɔ gbedodoɖa me le
ɖoɖoezizi me, mikpɔea, alo miaxlẽ miaƒe Biblia.”
152 Esime meyi ɖe Marble ƒe Hamea me le dziagbe afima la…
Norman Vincent Peale, miese eŋkɔ, miekpɔa. Eye meyi ɖe…Enye,
susuŋutinunyafiala gãa ɖe, minyae. Eye meyi ɖe eƒe hamea me, ɖeko
mesusu, le afima be, “Edzrom be nye hame la nawɔ nenema ake.”
Subɔla mawo tsi tre ɖe agboa nu le afima kasia nàge ɖe eme ko.
Woana wo, godoo ɖe, Kwasiɖagbe suku ƒe agbalẽa ɖe, akplɔ wò yi
tẽ. Ele be amewo nado go zi etɔ,̃ minyae, ame alafa ene alo atɔ̃ ko
wòate ŋu axɔ, minyae; ke New York nye teƒe gãa ɖe, eye wònye ame
xɔŋkɔ aɖe. Eye mesusu be ele be woawɔ suku ɖeka le ga ewo me eye
ɖeka le ga wuiɖeke me, mawunya ɖeka ma ke woagagblɔ, subɔsubɔ
ɖeka ma ke tututu, agbalẽ ɖeka ma ke. Gake ne wokpa la, ke wona
(mexɔ se be) minuti atɔ̃ hame la be wòasɔ gbe tututu…Amea ɖeke
magate ŋu age ɖe eme vaseɖe esime woado go, emegbe subɔlawo
woaʋu mɔ eye ame bubuwo nagayɔ hamea. Zikpui tsaɖenu xoxoe
mawoe nɔ wo si, minyae, wogena ɖe eme aleke, eye woanɔ anyi ɖe
zikpui la me ne woʋu ʋɔ la. Tsã gbaɖegbetɔa, ele afima fifia anɔ—
anɔ ƒe alafa eve esi, mesusu nenema, Marble Hame xoxo la.
153 Eye nàte ŋu asee ne abui ge dze anyigba le afiaɖe le hamea
me, ke amesiame anɔ gbedodoɖa me abe minuti blaetɔ̃ ene hafi
saŋkugã ƒe gbeɖiɖi gbãtɔ naɖe gbe, ŋgɔdohadzidzi la. Mikpɔea? Ke
ɖeko amesiame anɔ gbedodoɖa me. Mesusu be, “Enyo ŋutɔ loo!”
Ekema ne osɔfo ma…Ŋgɔdohadzidzi ma, sigbe…Mesusu be woƒona
ŋgɔdohadzidzi ɖeka abe minuti etɔ̃ alo atɔ̃ ene, Ale Gbegbe Nèloloe,
alo nane nenema tɔgbe, si anɔ edzi yim nenema. Eye ne woƒoe
la, amesiame adzudzɔ gbedodoɖa, anɔ to ɖom ŋgɔdohadzidzila.
Mikpɔea, esia na tɔtrɔ tso gbedodoɖa me yi ŋgɔdohadzidzi me. Eye
ekema ne woƒo esia la, ekema hadzihakplɔla nakplɔ hadziha la.
Emegbe wodzina ƒuƒoƒea ƒe ha kple hagbe la. Ekema wole gbesɔsɔ na
woƒe Kwasiɖagbe suku la. Mikpɔea? Eye ekema—eye ekema ne esia
wu nu la, naneke meyia dzi o negbe Mawume subɔsubɔ, ɣeyiɣiawo
katã, ke eyae nye nusita míeva afisia ɖo.

154 Eye mesusu be esia anye nu nyuia ɖe ne míaƒe hame la…Ke ɖeko
mele esia gblɔm, xoxo la, míe, míawɔ esia. Mikpɔea? Mina míawɔe.
Ne amea ɖe wɔ nane, hegblɔ, bena, “Mesusu be anye nu nyui la.”
Ne enye nu nyui la, ekema mina míawɔe. Mikpɔea? Míedi be míagbe
nu nyuia ɖeke o, míele ewɔ ge, alekeke hã. Mikpɔea? Ke miyi dzi ko
eye—eye miatsi tre ɖe afima ke—ke ne ŋdi aɖe wode asi, alo nane
nenema, amesiwo va srã mí kpɔ la, mina amea ɖe ko, alo mina—
na subɔlawo dometɔ ɖeka, alo amea ɖe nazɔ yi afima agblɔ be, “Se
wònye míewɔ le agbadɔa me afii…”
155 Nyemenya ne wowɔnɛ o; ate ŋu anye be wo—wowɔnɛ.
Nyemenɔna afisia gbeɖe o, mikpɔea, nyemenya o. Nyemenɔna afisia
doŋgɔ na subɔsubɔwo o.
156 Ke ne amewo va eye wode asi nuƒoƒo me la, mina amea ɖe natsi
tre ɖe afima agblɔ be, “Sh, sh, sh, milala vie.” Mikpɔea? Mina ne—
mina ne…Mina nɔvinyɔnu suea ɖe nanɔ tsitre ɖe afima eye wòanɔ
hagbe ma ƒom. Ne mienya o la, milée ɖe nyaƒoka dzi eye midae ɖe
afima, mikpɔea, saŋkugã ƒe hagbe la. Eye migblɔ be, “Azɔ míele…
se yeyea ɖe le agbadɔa me. Ne amewo ge ɖe eme le afisia la, mele
be míado dali, aƒo nu o, ke boŋ míasubɔ. Mikpɔea? Azɔ, subɔsubɔ
la le egɔme dze ge le minuti ʋeea ɖewo me. Vana ɣemaɣi la, loo
ɖeko nàxlẽ wò Biblia alo nàbɔbɔ ta le ɖoɖoezizi me ado gbe ɖa.” Eye
le ɣeyiɣi ʋeea ɖewo me nenema la, wo katã woasrɔ̃ nu. Mikpɔea?
Mikpɔe?
157 Nàse amea ɖe anɔ nu ƒom, emegbe esia aɖiɖi bene…le ɣeyiɣi
ʋeea ɖe megbe ko nenema, le ɣeyiɣia ɖe megbe ko la ava ɖo teƒea ɖe
si ke amea ɖe, míagblɔ be, nàkpɔ amea ɖe si le nu ƒom, si ame bubua
ɖeke megale nu ƒom o, mikpɔea, enyo, ekema subɔlawo dometɔ ɖeka
nazɔ va agblɔ be, “Míe—míedi be míasubɔ le subɔsubɔ ƒe ɣeyiɣi me.”
Mikpɔea? Mikpɔea? Mikpɔea, menye nuƒoƒo ƒe aƒe wònye o, subɔsubɔ
ƒe aƒe wònye. Mise egɔmea?

Mesusu be eyae nye ma. Taflatse ɖe eme…Ɛ̃ ɖe. Ago makpɔ. Ɛ̃
ɖe. Taflatse ɖe alesi…dze be subɔlawo…le kɔkɔeƒe la. Ɛ̃ ɖe,
ye katãe ma. Ele teƒe. Eyae ma.

Esɔ gbe, azɔ, esiae nye mlɔetɔa.
235. Nɔviŋutsu Branham, esime gomekpɔkpɔ su mía si le

subɔsubɔ la ƒe gɔmedzedze la… Mele—mele…nutso-…O,…
míexɔ nutsotsowo…

Woŋlɔe sue vavã. Eye “xɔ nutsotsowo,” menye yee ma?
[Nɔviŋutsu Billy Paul gblɔ be, “Uh-huh,” eye wòyi dzi kpe ɖe
Nɔviŋutsu Branham ŋu xlẽ nuŋɔŋlɔ̃ sue la—Tala.]

…xɔ nutsotsowo le subɔsubɔ ƒe gɔmedzedze me. Míexɔ…
Ago makpɔ. Míe—míe—míexɔna hadzidziwo, ɖaseɖiɖiwo,
kple gbedodoɖawo, kple gbedodoɖa biabiawo, hadzidzi
tɔxɛwo, eye ɖ-e-…ɖewohĩ age ɖe…age ɖe gbedeasi la
me le ga wuiɖeke, tsɔ yi…alo aƒo to eŋu, gake ɣeyiɣi
sɔgbɔ meganɔna mia si na Nya la o. Amea ɖewo tsia
mavo eye wòle be…woadzo doŋgɔ hafi wò—wòa, wòa…
hafi—hafi wòawu enu. Enye…Taflatse ɖe eme nenie anye
hadzidziwo, eye ɣekaɣie woadze gbedeasi la gɔme. Eye
ɣeaɖewoɣi la míexɔa gbedodoɖa—gbedodoɖa biabiawo ke
nua va wua enu zuna ɖasɖiɖi ƒe takpekpe, nanewo si—si
ke manɔ…mewɔ sigbe edze na ɣeyiɣi la o.

158 Azɔ, mexɔ se be mese esia me. Billy le agbagba dzem be yeakpe
ɖe ŋunye le afisia. Le nyaƒoka la dzi, ate ŋu ava me be…amea ɖe
si le takpekpe la me, le subɔsubɔa me, anɔ to ɖom nusi esia nye,
ɖee Billy le agbagba dzem be yeakpe ɖe ŋunye maxlẽ nua elabena
woŋlɔe tukui ŋutɔ, ŋutɔ, eye nyemete ŋu le exlẽm nyuie o. melé susu
kplogodo la, eyae nye, bena, “Ha nenie dze be míadzi hafi subɔsubɔ
la nadze egɔme, eye ɣekaɣie dze be subɔsubɔ la nadze egɔme?”
159 Azɔ, nu gbãtɔ si medi be mawɔ le afisia enye emeʋuʋu. Eye ne
meda vo la, medi be malɔ̃ ɖe edzi be “Meda vo.” Mikpɔea? Ke me—
ke me—mawɔ emeʋuʋu aɖe le afisia bena “Nyee nye amesi kplɔ nua
nenema.” Elabena nyee wɔa takpekpe didi siawo kple nuwo, eyae
kplɔ hame sia de numame sia me, mikpɔea, de nu wɔwɔ me nenema,
gake mele be wòanɔ nenema o. Ke azɔ, miɖo ŋku dzi, mewɔ…Mele…
Menɔ gbɔgblɔm na mi katã be, “Kwasiɖagbe zãme, ne Aƒetɔ lɔ,̃ le
Kwasiɖagbe zãme la, bena, mele agbagba dzem be mana game nye
subɔsubɔwo tso fifia dzi yina, ne anye be ɖe maganɔ anyi kwasiɖa
bubu ɖeka hã, sẽ sigbe minuti blaetɔ̃ alo blaene na nye subɔsubɔ si
didi akpa.”
160 Elabena mekpɔ esia, bena subɔsubɔ si ke…Si dzɔ nyuie, eye
gbedeasia go do le ŋusẽ me la; ne ègayi dzi akpa la, nàte ɖeɖi amewo
ŋu eye womagase eme o. Nusita menaa…Menya esia ɣeawokatãɣi.
Mikpɔea? Mawunyagblɔla siwo kpɔa dzidzedze wu la woawoe
wɔna pɛpɛpɛ…Yesu nye Amea ɖe si ƒoa nu ʋee, milé ŋku ɖe Eƒe
mawunyawo ŋu. Milé ŋku ɖe Paulo ƒe mawunyawo ŋu. Le Pentekoste
Ŋkekea dzi la, kloe la ewɔ minuti wuiatɔ,̃ ke eda kɔ sesĩe le…afima,
nane si—si—si ɖo luʋɔ akpe etɔ̃ ɖe Mawu Fiaɖuƒe la me. Mikpɔea,
ɖeko wòɖo nua gbɔ tẽ. Mikpɔea?
161 Ke me—meɖi fɔ. Elabena, nusita mewɔ esia ɖo la, menye esi
nyemenya nu wu ema tae o, gake mele nyaƒokawo wɔm, mikpɔea, eye
woava ƒo nyaƒoka siawo le aƒewo me gaƒoƒowo ɖe gaƒoƒowo yome ɖe

gaƒoƒowo yome. Gake abe alesi miava kpɔe, le Kwasiɖagbe si gbɔna
la, susu si ta mewɔe, le Kwasiɖagbe si gbɔna la, susu si ta mewɔ
nusiawo la…Mate ŋu agblɔe dzro fifi laa le nyaƒoka la dzi. Susu si
ta mewɔ nusia ɖo enye agba kpekpe gã sia si le dzinye na gaƒoƒo
sia ƒe Gbedeasi la, be matsɔe Ana. Azɔ Gbedeasi la do go vɔ, azɔ
maxɔ minuti blaetɔ̃ alo nane nenema, le ƒea ƒe ŋkeke gbãtɔ megbe,
le nye takpekpewo me le egodo la…afisiafi si mayi la, ke madze
agbagba gɔ̃ hã be maɖo game ɖi le nye gaƒoɖokui dzi ɖe minuti
blaetɔ,̃ alo blaene dzi ne eyi ƒã; ada nu kple Gbedeasi ma, eye mawɔ
yɔyɔ va vɔsamlekpui gbɔ ne ma…alo nu ɖesiaɖe si mawɔ ko, alo ayɔ
gbedodoɖafli; eye nyemaxɔ ɣeyiɣi fũ nenema o, elabena etea ɖeɖi
ame ŋu vavã. Menya nenema.
162 Gake mikpɔ afii. Mesusu be, le ƒea me la, amewo mede wuieve
siwo tso dzo le mía gbɔ o, evɔ ɣeaɖewoɣi la meléa wo ɖe afisia de
gaƒoƒo eve kple etɔ.̃ Mikpɔea? Ele teƒe. Elabena esi mele nyaƒoka
siawo wɔm siwoe yina xexeame katã la tae, mikpɔea. Eye amewo le
egodo afima la, woanɔ anyi gaƒoƒo geɖewo aɖo to Esia; osɔfowo, kple
bubuawo, le Germania, Switzerland, Afrika, Asia, afisiafi, mikpɔea,
woɖoa to Esia.
163 Gake, mikpɔea, hena kɔkɔeƒe la, hena hamea la…Eye ema sɔ gbe.
Ne èle afisia le nyaƒoka wɔm, eye gaƒoƒo eve ƒe nyaƒokae li nawò la,
nàgblɔ gaƒoƒo eve ƒe gbedeasi ɖe edzi; gake ne mèle nyaƒoka wɔm ɖe
nane ta nenema o la, ekema mina míatso míaƒe gbedeasi la dzi kpɔtɔ,
mikpɔea, míatso míaƒe gbedeasi la dzi kpɔtɔ. Magblɔ nusitae la na mi,
amea ɖewo ɖia ƒo kaba, amea ɖewo edidina hafi woɖia ƒo, mikpɔea,
nenemae, ke ele be nànɔ woa kple eve ƒe domedome tututu.
164 Ke azɔ, zi geɖe la míegblẽa míaƒe subɔsubɔwo kple ɖaseɖiɖi
takpekpe légbewo, nusi menya be meɖi fɔ le ewɔwɔ me. ke ne
miedo go le esime míewɔna mɔdododzi takpekpewo tsã la, eye míana
nɔviŋutsu tsiatsia ɖe nanɔ tsitre ɖe afima, eye wòatsi tre ɖe afima…
Eye woabiae be nedo gbe ɖa, eye wòado gbe ɖa ɖe dudzikpɔla si
le dua me la ta, eye ɖe dukɔa dziɖula ta, eye ɖe Habɔbɔ ƒe Tatɔ
la ta, kple—kple amesiame nenema, kple kplɔla siwo katã le afima,
minyae, ɖesiaɖe ɖe woƒe xexlẽme nu, kpakple Nɔvinyɔnu Jones si le
dɔyɔƒe, kple nuwo keŋ nenema; eye amesiwo le tsitrenu, siwoe zɔ va
to mɔdododzi takpekpea gbɔ la, ɖeko, woayi dzi—waoyi woƒe azɔli
la dzi. Mikpɔea? Ɖeko wòwɔ ɖeɖi te amewo ŋu. Ɖeko, míeto…
165 Mikpɔea, nu vevietɔ azɔ, ele be miaƒe gbedodoɖa nanye ɣaɣlaƒe,
miaƒe gbedodoɖa didi, gãtɔ la. Mido gbewo katã ɖa…Miyi ɖe ɣaɣlaƒe,
miado ʋɔa. Afimae miedi be miado gbe ɖa le ŋkekea katã, zã la katã,
alo gaƒoƒo eve, mido gbe ɖa le afima. Gake le afisia, si amewo ƒe susu
le mia dzi la, mina miaƒe gbedodoɖa nanɔ kpuie, miwɔe kaba. Miwɔ

miaƒe subɔsubɔ la katã…Ke mitsɔ miaƒe subɔsubɔ ɣeyiɣi ƒe akpa gãtɔa
na Nya la. Eyae nye nu vevietɔa! Mida nu kple Nya ma sesĩe alesi ko
miate ŋui, mikpɔea, mitsɔ Nya la na amewo.
166 Azɔ, esiae nye nye aɖaŋu. Azɔ, azɔ miɖo ŋku dzi, meʋu eme be
meɖi fɔ le nusia kpɔkplɔ yi dzie nenema me. Gake megblɔ nusita
mekplɔe yi dzie la na mi, Mele gaƒoƒo eve ƒe nyaƒoka wɔm be woaɖo
ɖe ƒugodo kple afi ɖesiaɖe, si nye Gbedeasi aɖe, mikpɔea. Gake mele
be hamea nazɔ ɖe kpɔɖeŋu ma nu o (gbedeasi la le agbadɔa me afii)
le nyaƒoka mawo (gaƒoƒo eve) siwoe ayi teƒewo, mikpɔea, eye woaɖo
ɖa nenema.
167 azɔ, esiae nye miaƒe sedede la…mina mana mi kpɔɖeŋu aɖe. Ɖe
wòasɔ gbe, na adaŋuɖoɖoa? Magblɔ be ele be hame la naʋu eƒe ʋɔwo
le game tutɔ aɖe dzi, mina ƒuƒoƒea nage ɖe eme, miana woanɔ hawo
ƒom. Eye amesiame nava be woasubɔ, menye be woava srã kpɔ o.
Eye emegbe hã migana woasrãe kpɔ o, migblɔ na wo be “Woakaka
eye woado go, menye be woasrãe kpɔ o. Ne miedi be miasrã kpɔ la,
xɔxɔnu blibo la li. Gake esia ya kɔkɔeƒee, mina woalé be nɛ wòakɔ.”
Azɔ, ne Aƒetɔ ƒe Gbɔgbɔ le dɔ wɔm le afisia la, mina esia nakpɔtɔ anye
Aƒetɔ ƒe Gbɔgbɔ. Mikpɔea? Eye—eye Ayi dzi anɔ zɔ ɖem. Ne miewɔe
o la, mide dzesi nye nyawo, akpɔ gege; akpɔe godoo. Ke mina míalé
be nɛ, míaƒe dɔdeasi wònye, eyatae mele afisia ɖo fiẽ sia. Ale ko be
mana nusiawo naɖo ɖe fli me nyuie kpakple ale—ale ɖoɖoawo.
168 Azɔ mikpɔ ɖa, magblɔ nya sia. Le ɖoɖo nu la, ne míewɔ gbeƒãɖeɖe
tɔxɛ la eto le me…eye migblɔ na amewo be yewole gbedeasi aɖe lé ge
ɖe nyaƒoka dzi. Mikpɔea? Azɔ, ne gbedeasi aɖe le Nɔviŋutsu Neville
si le afisia si wòdi be…gbedeasia ɖe le esi si wòdi be yeaɖe gbeƒãe na
amewo, le nyaƒoka dzi, alo nane la, negblɔ be, “Azɔ, Kwasiɖagbe si
gbɔna la míele gaƒoƒo eve ƒe nyaƒoka lé ge,” gaƒoƒo etɔ̃ ƒe nyaƒoka, alo
eka—eka ke. “Míele gaƒoƒo eve alo etɔ̃ ƒe nyaƒoka wɔ ge,” alo ɖesiaɖe
si wòanye la, “Kwasiɖagbe si gbɔna zãme.” Eye ekema amewo nyae.
Eye ne wova la, miagblɔ be, “Azɔ, míele gbedeasia ɖe lé ge ɖe nyaƒoka
dzi fiẽ sia. Eye gbedeasia ɖe le asinye le afisia nye esi medi be malé
ɖe nyaƒoka dzi amã. Menɔ…Mese amekpɔkplɔ le menye be mamã
gbedeasi sia. Eye wole elé ge daɖi, ate ŋu axɔ gaƒoƒo eve, gaƒoƒo etɔ,̃
alo ɖesiaɖe si wòanye ko.” Migblɔ nenema.
169 Gake, le ɖoɖo nu la, sigbe alesi mewɔna ne meyi teƒea ɖe sigbe le
Asi Tsalawo ƒe takpekpewo dometɔ ɖeka me, alo ne medo go yi nye
takpekpewo me le egodo afima be mawɔ gbedoɖametafli la. Ne metsi
tre ɖe afima na gaƒoƒo etɔ̃ ƒe gbedeasi aɖe le zã si do ŋgɔ na doyɔyɔ
takpekpe la, mikpɔ afisi wòadam ɖoa? Mikpɔea? Nukaŋutie, amewo,
le zã si akplɔe ɖo me la wò ƒuƒoƒea ƒe afã ko wòanye. Mikpɔea?
Elabena ɖeko womate ŋu awɔe o, ele be woayi dɔ me kple nusianu.

170 Mele aɖaŋu sia ɖom, bena le ɖoɖo nu la…Azɔ, melé ŋku ɖe
Nɔviŋutsu Neville ŋu esi wòɖe gbeƒã zã si va yi. Azɔ, menya be mí
katã míenya be ema nye gbedeasi wɔdɔɖeamedzi aɖe. Mede dzesi
nuwo le egbɔ, ele nye kotoku me afisia, be mawɔ eŋudɔ le nye ŋutɔ
nye gbedeasi bubuwo me. Ele teƒe. Sisi ƒe Mɔ La, mikpɔea, ke ema
nye gbedeasi dzeani aɖe. Mikpɔ alesi wòwu enu kaba? Mikpɔea,
sigbe minuti blaetɔ̃ vɔ atɔ,̃ mikpɔea, eye wò—wòkpa. Mikpɔea? Azɔ,
ema nyo ŋutɔ. Azɔ, ke Nɔviŋutsu Neville la, enuenu nenema ko eƒe
gbedeasiwo nɔna. Mikpɔea, medidina kakaka o. Mikpɔea? Gake afisi
miewuna miaƒe takpekpea le la enye nya légbe mawo katã hafi nàge
ɖe eme. Mikpɔea?
171 Azɔ, eye—eye ne èwɔ nenema la…Azɔ, menya, eye azɔ kpɔ
ɖa, nye—nyemele esia gblɔm vlodoametɔe, na miaƒe xɔnuviwo, alo
subɔlawo, alo—alo kplɔla o, gake ɖeko mele egblɔm na mi: mikpɔ
nusi nye Nyateƒe, ke esiae nye nusi dze be wòanye. Azɔ, mie…Nuka
esia wɔna? Azɔ, amesiame, mi katã, dzɔdzɔme nyuie le mia si, mi
ŋutsu siawo dometɔ ɖesiaɖe dzɔdzɔme nyuie le mia si. Ne mele
nenema o la, magblɔ be, “Amewo katã negbe Nɔviŋutsu Ale-kple-
ale ko, dzɔdzɔme nyuia ɖeke mele esi o, mí katã míanɔ gbe dom
ɖa ɖe eta.” Ke ɖe—ɖe dzɔdzɔme nyui le mia si, eye miegbɔa dzi ɖi
blewu, miefatu, ame kpoo me ƒomeviwo. Enyo ŋutɔ, gake miganye
nyɔnugbɔme le ema me o.
172 Yesu hã, dzɔdzɔme nyui nɔ esi, gake ne ɣeyiɣi de be wòagblɔ
nanewo la, “Woŋlɔ ɖi be, ‘Fofo Nye ƒe aƒe la woɖoe be wòanye
gbedodoɖa ƒe aƒe,’ eye miawo mitsɔe wɔ adzodalawo ƒe doe.”
Mikpɔea? Mikpɔea, E—Enya ɣekaɣie wòaƒo nu kple esi maƒo nu
o. Eyae—eyae—eyae nye nusi dze be míawɔ. Mikpɔea? Amea ɖeke
menɔ anyi kpɔ abe Yesu ene o, Enye Mawu. Ke miɖo ŋku dzi be,
Gɔ̃ hã…Eƒo nu tso subɔla si le hamea me ŋuti, E—Exɔ nuwo ɖe eƒe
kpɔkplɔte! Elɔ̃ kawo, eye Melala be yeazɔ yi wo gbɔ moblɔkɔtɔe o,
Eƒo wo, mikpɔea, abe Mawu ƒe aƒe. Ke ɖe Wònɔ subɔla ƒe dɔ wɔm,
abe kpɔɖeŋu na mi subɔlawo. Mikpɔea, Enye miaƒe Kpɔɖeŋu. “Ke azɔ,
wo—woŋlɔ ɖi be, ‘Fofo Nye ƒe aƒe la woayɔe be gbedodoɖa ƒe aƒe.’”
Azɔ, miɖo ŋku dzi, Yesu nye Subɔla le afima, minya nenema, Yesu
nɔ subɔla ƒe akpadzi wɔm.
173 Esi Wòva ɖo kplɔla ƒe akpadzi la, nuka Wògblɔ? “Mi Farisitɔwo,
kplɔla ŋkuagbãtɔwo siwo le ŋkuagbãtɔwo kplɔm!” Mikpɔea, Enɔ
kplɔla ƒe dɔ wɔm, le afima.
174 Ke esime Wògblɔ nusi ava dzɔ la na wo la, Enɔ nyagblɔɖila ƒe dɔ
wɔm. Mikpɔea?
175 Eye esime wobia tso esi be ele be wòadzɔ nu la, Enɔ xɔnuvi ƒe dɔ
wɔm, “Petro, heyi nàda ƒu ɖe tɔ me, eye akpa gbãtɔ si nàɖe la sikaga

le eƒe nume. Xe fe na wo, mikpɔea, mixe miaƒe fe siwo dze la.” Egblɔ,
na mí be, “Mitsɔ nusi nye Kaizaro tɔ na Kaizaro, nusi nye Mawu tɔ
na Mawu.”
176 Enye Kplɔla, Nyagblɔɖila, Xɔnuvi, kple Subɔla siaa. Kakaɖedzitɔe
la enyee! Ekema mikpɔ nusi Wòwɔ, mina esia nanye miaƒe kpɔɖeŋu
le aƒe sia me le Branham ƒe Agbadɔ me, nenema míedi be aƒe sia
nanye afisi woade bubu Eŋu le kple nu ɖesiaɖe, dɔwɔƒe ɖesiaɖe, ɖoƒe
ɖesiaɖe, bena heheɖemegbe aɖeke manɔ anyi o. Amewɔwɔ, tufafa,
dɔmenyonyo nanɔ anyi, gake adzɔ mamama ɖe fli dzi, ame ɖesiaɖe le
eƒe dɔ ƒe bo nu. Mikpɔea? Nenemae, nenemae Wòdi be nenɔ. Mewɔa
amemabunu gbeɖe o. Ne ɣeyiɣi de be woaƒo nu, ayɔ nuwo kple woƒe
ŋkɔ la, Eyɔnɛ. Ne ɣeyiɣi de be woafia dɔmenyonyo, ekema Efiana
dɔmenyonyo. Efatu, enyo dɔme, esea nu gɔme; gake esẽa ŋku me,
gake nusianu nɔa eteƒe Nɛ, ke Ewɔ esia hena miaƒe kpɔɖeŋu. Azɔ, fifi
laa ko Gbɔgbɔ Kɔkɔe tsɔ esia nam. Ekema nyemebu eŋu kpɔ nenema,
be Enye Subɔla, tsã o, gake Enyee. Mikpɔea? E—Ewɔ nu abe subɔla
ene, le afima.
177 Azɔ, magblɔ nya sia, míagblɔ be miaƒe subɔsubɔwo adze egɔme
le ga adre kple afã la, nenye emae nye gamea la, miʋu miaƒe
gbedoxɔ gaƒoƒo afã doŋgɔ, ga adre tututu. Mina saŋkuƒola…Migblɔe
na saŋkuƒola…Ɖe miexea fe nɛa? Mi katã mixea fe na saŋkuƒola?
Woxea fe nɛa, alo na saŋkuƒola? Ewɔnɛ kple lɔlɔñu-faa? Mibiae se
kple tufafa. Ne gɔ̃ hã edi be woaxe fe na ye ɖe eta la, be woana
nane ye ɖe eta la, migblɔe nɛ be míedi be wòanɔ afisia gaƒoƒo afã
doŋgɔ na subɔsubɔ. Eye ne egblɔ be, “Enyo, nyemate ŋu awɔe o,”
alo fa konyi, le nane ŋu la, ekema mina wòava afisia ko eye miwɔ
nyaƒoka aɖe si anye saŋkuƒoƒo ƒe ha viviwo. Mikpɔea? Ke mina…
miƒoe esia…Mele be wòava afisia ga sia game o, miwɔ nyaƒoka la.
Mikpɔea? Mina subɔlawo dometɔ ɖeka, xɔnuvi, alo amesi wònye ko
naʋu ʋɔa, aƒedzikpɔla, naƒoe, naƒo nyaƒoka la, eye woanɔ ƒoƒom esime
amewo anɔ vavam. Mikpɔea? Elabena ne subɔlawo meva, alo amea
ɖeke o la, mina, xɔnuvi alo amea ɖe nava afisia be wòawɔe, ekema
mina woaƒoe gaƒoƒo afã.
178 Ke le ga adre kple afã tututu la, ga si le xɔa ƒe tsuẽƒe la naɖi.
Mikpɔea? Ga la gale xexe na mi le afima? Ɛ̃ ɖe. Esɔ gbe, mina miaƒe
ga la naɖi le ga adre kple afã, ke ema gɔmee nye be mímagazɔ ato
gbedoxɔa me ana asi Joneswo kple amewo katã o. Mina be hakplɔla
nanɔ eƒe dɔ me! Ne hakplɔlaa ɖeke meli o la, mina be subɔlawo nakpɔ
esia gbɔ…alo…mikpɔea bena amea ɖe nanɔ afima adze ha kpɔkplɔ
esime ga la le ɖiɖim. “Miʋu miaƒe hadzigbalẽ, ɖe nɔmba ale-kple-ale.”
Mikpɔea? mina be wòanɔ game dzi tututu le—le ga adre kple afã.

179 Esɔ gbe, ekema miadzi ƒuƒoƒea ƒe ha aɖe, eye emegbe ɖewohĩ
ƒuƒoƒea ƒe ha evelia aɖe, eye emegbe amea ɖe si wogblɔ na xoxo la,
ne àte ŋui la, nàkplɔ gbedodoɖa. Mina be—be kplɔla la, alo, eka ke…
mele be kplɔla nanɔ afima o, ha—hakplɔla la nakplɔ esia. Nɔviŋutsu
Capps ye, mesusu nenema. Mikpɔea, eya anya nusi wòawɔ, mina—
mina be amea ɖe naƒo nu…alo boŋ ye ŋutɔ nakplɔ gbedodoɖa la.
Mina ƒuƒoƒea nanɔ tsitre ne wole gbe dom ɖa, mikpɔea, minɔ tsitre ko
nenema, eye amea ɖe nakplɔ gbedodoɖa. Azɔ, ne miekpɔ nyuie o la…
180 Azɔ, míexɔe se be edze be amesiame nava Mawu ƒe aƒe me ava
do gbe ɖa, afima—afimae nye gbedoɖaƒe. Gake ne miele kɔkɔeƒe ma
la, mikpɔ miaƒe game la dzi. Mikpɔea? Ne mieyɔ amewo katã va
vɔsamlekpui gbɔ, miava kpɔe le afima be amea ɖe le afima nɔ ge hena
minuti wuiatɔ,̃ alo blaeve; ke miaƒe game la katã yi.
181 Ema nye miaƒe, mikpɔea, miaƒe gbedodoɖa nanye aƒe me. Yesu
gblɔ be, “Ne miele gbe dom ɖa la, miganɔ tsitre abe alesi alakpatɔwo
wɔna, he—hena ɣeyiɣi didi aɖe o…awɔ gbedodoɖa didi aɖe, ke
agblɔ esia, ema, alo ekemɛ, ke—ke emawo katã ko be woakpɔ wo.”
Mikpɔea? Egblɔ be, “Ne miele gbedodoɖa…gbe dom ɖa la, miyi ɖe
ɣaɣlaƒe, ɣaɣlaƒe, ne miado ʋɔ ɖe mia nu; mido gbe ɖa na mia Fofo
si kpɔa nu le ɣaɣlaƒe, be Eya naɖo eteƒe na mi le gaglãgbe.” Azɔ,
nenemae wodoa gbe ɖa le ɣaɣlaƒe, nene Wògblɔ be miawɔ.
182 Gake ne mie, amea ɖe, ne amewo ge ɖe eme la, mina be kplɔla,
nagblɔ be, “Esɔ gbe…” Le hadzidzi gbãtɔ megbe la, ekema miana
amea ɖe nado gbe ɖa, ame ɖesiaɖe si wònye, gbedodoɖa kpuia ɖe
ko. Mègatsi tre ado gbe ɖa ɖe dziɖulawo katã ta, kple bubuawo
nenema o. Ne gbedodoɖa biabia aɖewo li la, mina woawɔe, mina
woaŋlɔe ɖoɖa, amewo naɖoe ɖa, aŋlɔ esia. Míagblɔ be, “Afisia, hena
fiẽ sia, le gbedodoɖa me la, míaɖo ŋku Nɔvinyɔnu Ale-kple-ale dzi,
Nɔviŋutsu Ale-kple-ale le dɔyɔƒe, Ale-kple-ale, kple Ale-kple-ale kple
Ale kple ale. Miɖo ŋku wo dzi le miaƒe gbedodoɖawo me ne miele
gbe dom ɖa. Nɔviŋutsu Jones, ava kplɔ mi le gbedodoɖa me. Mina
míatsi tre.” Mikpɔea? Mina woatsɔe da ɖe nyagblɔkpe dzi. Migblɔe
na wo, wòazu numame na wo, “Ne gbedodoɖa biabiaa ɖe le mia si la,
midae ɖe afisia, le afisia.” Miganɔ gbɔgblɔm be, “Ameka si biabiaa ɖe
le fifia o, nàna woanyae…” Ke ale, hafi nànya la, amea ɖe atso agblɔ
be, “Ŋutikɔkɔe na Mawu!” Minyae, eye wòadze egɔme nenema, ke
hafi nànya la, gaƒoƒo afã ava yi hafi woava bɔbɔ nɔ anyi ɣeaɖewoɣi.
Mikpɔea?
183 Míana akɔŋta le hame sia ŋu, menye bubuwo o; esia ŋue míana
akɔŋta le na Mawu. Dɔwɔƒe siawo nye miaƒe dɔdeasi na Mawu.
Mikpɔea? Susu si ta mele esia gblɔm fiẽ sia, hele esia katã gblɔm

na mi la, enye esi wònye dɔdeasi na Mawu la ta; nenye wò dɔdeasie
la: Wɔe. Mikpɔea?
184 Azɔ, ke nane nenema la…mina amea ɖe nakplɔ gbedodoɖa,
eye ne wowɔe la, enyo ŋutɔ, mina woakplɔ gbedodoɖa, emegbe
wòanɔ anyi.
185 Eye ne miexɔ hadzidzi tɔxɛ aɖe la…Azɔ, nyemedi be magblɔ esia
o, nyemele edzi yi ge o…Eye ne amea ɖe di ha tɔxɛ aɖe la, miɖe
gbeƒãe le hamea me. Migblɔ na wo, bena, “Ne hadzidzi tɔxɛwo li, alo
amea ɖewo di be yewoadzii la, mina woayi aɖakpɔ hakplɔla doŋgɔ
hafi sɔleme la nadze egɔme.” Eye nàxɔe…Agblɔ be, “Enyo, evem
ŋutɔ, Nɔviŋutsu, medi be…medi be mawɔe kakaɖedzitɔe, gake ha
tɔxɛ aɖe le—le asinye na fiẽ sia xoxo. Ɖewomahĩ ne nàgblɔ nam be
yeava le zã tutɔ aɖe me la, made wò ɖoɖo me na esia. Mikpɔea, meŋlɔ
nye ɖoɖo la daɖi ɖe afisia xoxo.”
186 Mina—mina Nɔviŋutsu Capps alo ameka ke le hawo kplɔm la…
Ke hakplɔla nanɔ mia si, ame ɖesiaɖe si wònye la. Eye migana
woatsi tre agblɔ be, alo woayi dzi sigbe wonye mawunyagblɔla o,
mikpɔea. Mina woatsi tre ɖe afima eye woakplɔ hadzidziwo, emae
nye woƒe dɔdeasi.
187 Enye kplɔla ƒe dɔdeasi be woaɖe gbeƒã, mikpɔea, menye ha
kpɔkplɔ o. Mele be be wòakplɔ hawo o, hakplɔla nakplɔ hawo. Dɔ
kpɔ eŋku me, eye ele be wòado go va anɔ Gbɔgbɔ Kɔkɔe ƒe amisisi
te yeyee, tso dɔwɔƒe la me afima, le afiaɖe ne gamea su. Mele nɛ be
wòanɔ nyagblɔkpea dzi gɔ̃ hã o, ne esia le edzi yim o. Mina wòanɔ
dɔwɔƒe me le megbe afima, mikpɔea, alo megbe afisia, alo afi ɖesiaɖe
si wònye la, mɔ̃ si le afisia ana woanya le xɔa me, mikpɔea, ne gamea
su. Ne ese ha mlɔetɔ ma…ne ha tɔxɛ aɖe li, abe ameɖekaha, ameveha,
alo nane, si nye miaƒe ha etɔl̃ia. Mikpɔea?
188 Ema la miedzi ƒuƒoƒea katã ƒe ha eve vɔ, wɔ gbedodoɖa, wɔ
miaƒe nudzɔdzɔ nenye be miele ewɔ ge. Ke mina amesiame nanɔ
eƒe dɔ teƒe. Migblɔ be, “Esɔ gbe, esime míanɔ ha mamle sia dzim
la, azɔ, ne agboŋudzɔlawo alɔ̃ la, woava ŋgɔgbe hena fiẽsi nudzɔzɔ
la.” Mikpɔea? Eye ne wowu ha ma dzidzi nu la, agbonudzɔlawo
woatsi tre ɖe afisia. Migblɔ be, “Esɔ gbe, azɔ míele gbe do ge ɖa, eye
le gbedodoɖa me la, míedi be míaɖo ŋku Ale-kple-ale dzi le afisia,
kple Ale-kple-ale,” mixlẽ esiawo, minyaa, nenema, nenema. “Esɔ gbe,
amesiame natsi tre. Nɔviŋutsu, nàlɔ̃ akplɔ mí le gbedodoɖa mea?”
Ekema nusianu vɔ.
189 Ekema ne wole ha evelia sia dzim la, alo ɖesiaɖe si dzim miele
la, ele be miawɔe, hafi, miadzɔ nu nenye be miele nu dzɔ ge la. Miɖe
asii…Madzi miaƒe ha gbãtɔ eye emegbe miaƒe fiẽ nudzɔdzɔ, emegbe

mayi dzi kple miaƒe ha evelia, eye emegbe awu nu kpli. Emegbe mina
miaƒe ha mamlɛ, mina miaƒe ha mamlɛ, mikpɔea, nanye kplɔla yɔyɔ.
Eye tete wodzi ha mamlɛ ma la, saŋku nade asi miaƒe—miaƒe—miaƒe
ŋgɔdoha la ƒoƒo me, miaƒe kplɔla nado go va. Mikpɔea, nusianu le
ɖoɖo me. Amesiame zi ɖoɖoe. Nya bubua ɖeke meli woagagblɔ o.
Subɔla ɖesiaɖe le eƒe dɔ teƒe. Kplɔla tsitre ɖe afima.
190 Edo va, do gbe na ameha la, ke eƒe Agbalẽ hegblɔ be, “Fiẽ sia,
míele nu xlẽ ge le Biblia me.” Mikpɔea, ne esɔ gbe vɔ, “Míele nu xlẽm
le Biblia me.” Ke ɣeaɖewoɣi enye nu nyui be nàgblɔ be, “Be míade
bubu Mawu ƒe Nya ŋu la, mina míatsi tre ɖe míaƒe afɔwo dzi esime
míaxlẽ Nya la.” Mikpɔea, emegbe la naxlẽ nu, “Fiẽ sia, mele nu xlẽm
le Psalmowo ƒe Agbalẽ me,” alo ɖesiaɖe si wònye. Alo nana amea
ɖe naxlẽe, ha-kplɔla, alo kpeɖeŋutɔ, amea ɖe si le gbɔwò afima, na
wòaxlẽe, ɖesiaɖe ko; ke anyo wu be wò ŋutɔ naxlẽe, ne nate ŋui.
Ekema xlẽe nenema, emegbe natsɔ wò tanya la. Mikpɔea? Le ɣeyiɣi
sia katã me la, miewɔ abe minuti blaetɔ̃ ene, aƒo sigbe ga enyi tututu.
191 Eye tso ga enyi va ɖo ga asieke lɔƒo la, nane si le abe minuti
blaetɔ̃ kple blaene vɔ atɔ̃ la, Da Nya la ɖi ɖe afima ko abe alesi Gbɔgbɔ
Kɔkɔe Tsɔe na wò ene, mikpɔea, nenema ko, da Esia ɖe afima ko alesi
Wògblɔ be nàwɔe, mikpɔea, le amisisi te.
192 Emegbe nawɔ wò yɔyɔ va vɔsamlekpui gbɔ, agblɔ be, “Ne amea
ɖe le hamea me afisia si di be yeaxɔ Kristo abe Ɖela ene la, míebia
tso asiwò, hekpe wò va vɔsamlekpui gbɔ fifi laa, tso ɖe wò afɔwo dzi
ko.” Mikpɔea?
193 Eye ne—eye ne amea ɖeke metsi tre o la, nagblɔ be, “Ɖe amea ɖe
le afisia si di be yeaxɔ nyɔnyrɔã, amesi trɔ dzime xoxo, eye wòanyrɔ̃
ye le tsi me hena yeƒe nuvɔw̃o ƒe kekea? Ne wodi be yewoava
la, miena gomekpɔkpɔ mi fifia. Ɖe mialɔ̃ ava esime saŋkugã gale
ƒoƒoma?” Mikpɔea?
194 Amea ɖeke meva o, ekema gblɔ be, “Ɖe amea ɖe le afisia si di
be…si mexɔ Gbɔgbɔ Kɔkɔe ƒe nyɔnyrɔ̃ kpɔ o eye wòdi be yeaxɔe fiẽ
sia, ɖe èdi be míado gbe ɖa ɖe ye ta?” Enyo, ɖewohĩ amea ɖe zɔ va,
ekema na be ame eve alo etɔ̃ woada asi ɖe wo dzi, ado gbe ɖa ɖe wo
ta. Dɔ wo ɖe xɔawo dometɔ ɖeka me enumake, amea ɖe nanɔ wo gbɔ
le afima, afia afɔɖoƒe wo le afiaɖe alesi woawɔ axɔ Gbɔgbɔ Kɔkɔe ƒe
nyɔnyrɔ.̃ Ƒuƒoƒea le adzɔge ɖaa ke tso wo gbɔ.
195 Ne amea ɖe va be…di be yeaxɔ Kristo eye wòtsi tre ɖe afima le
vɔsamlekpui gbɔ be woado gbe ɖa ɖe ye ta la, wɔ wò…na woado gbe
ɖa. Eye ne wowɔe la, gblɔ ko be, “Mide miaƒe tawo to azɔ, míele gbe
do ge ɖa.” Eye nàgblɔ be, “Èxɔe sea?”

196 Ne nane li si ahe ƒuƒoƒea ɖe megbe kura la, nadɔ wo ɖe gbedodoɖa
ƒe xɔ la me enumake, eye nayi ɖe afima kpli wo, alo nadɔ amea ɖe
ɖe xɔa me afima ɖe wo gbɔ. Eye nana ƒuƒoƒea nayi dzi nenema, tẽ,
mikpɔea, melé wo daɖi le afiaɖeke o ekem. Mikpɔea?
197 Eye ale esime…hafi…Le—le ʋee aɖewo me la…ekema ne wo,
nagblɔ be, ne amea ɖeke meva o la, ekema nagblɔ be, “Ɖe amea ɖe li
si di be woasi ami na ye le zã sia me, ɖe woƒe dɔlélewo taa? Míedoa
gbe ɖa ɖe dɔnɔwo ta le afisia.”
198 “Enyo, medi be makpɔ wò le adza me, Nɔviŋutsu Neville.”

“Enyo, kpɔm le dɔwɔƒe la. Kpɔ subɔlawo dometɔ ɖeka, woakpɔ
esia gbɔ.” Mikpɔea?

“Eye nyaa ɖe le asinye medi be magblɔ na wò, Nɔviŋutsu.”
“Enyo, subɔlawo dometɔ ɖeka le afisia akplɔ wò va dɔwɔƒea, eye

ma…Makpɔ wò enumake le subɔsubɔ la megbe.”
199 “Azɔ, esime míanɔ tsitre azɔ hena kpakpa.” Mikpɔea, ke miewɔ
wu gaƒoƒo ɖeka kple minuti blaene vɔ atɔ̃ o na nu bliboa katã.
Mikpɔea? Mikpɔea, le gaƒoƒo ɖeka kple minuti blaetɔ̃ me la, miewu
miaƒe subɔsubɔ la nu. Èda nu sesĩe, si le kpuie hetsɔ kaba; è—èna
wòwɔ dɔ si wòate ŋu awɔ ɖe ame dzi; èwɔ nusi…eye amesiame kpɔ
ŋudzedze, dzo yi aƒe me le sesem le eɖokui me nyuie. Mikpɔea? Ne
mèwɔe nenema o la, ekema, èkpɔ, ne ena be…Mikpɔea, è—è—èɖo
tame nyuie, mikpɔea, gake mikpɔea…
200 Minyaa, anɔ ƒe blaetɔ̃ kloe esi mele nyagblɔkpe sia dzi, ƒe blaetɔ̃
vɔ etɔ̃ esi, eye le xexeame kpeɖo. Miesrɔ̃ nu suea ɖe le ɣeyiɣi sue ma
me, kakaɖedzitɔe. Mikpɔea? Ne menye nenem o la, anyo na mi wu
be miadzudzɔe. Ekema, mikpɔea, mekpɔ nusia: Azɔ, ne mieɖo nya
kple Amekɔkɔewo ɖeɖe siwoe va ƒoƒu la, ŋutsu, nate ŋu anɔ anyi zã
la katã ne èdi ko. Gake miele…Mikpɔea, mieɖo nya kple wo tututu
o, miele agbagba dzem be mialé esiawo le egodo afisia. Woawoe nye
amesiwo lém miele, ele be miawɔ dɔ le woƒe agble me. Mikpɔea?
Eye mèga…Mikplɔ wo va afisia eye miɖe mɔ be Nya la nado, eye ale,
mikpɔea, naneke meli si ŋu woaxa nu le o. Ne nane li si ta wòdi be
yeakpɔ wò la, enyo, enyo ŋutɔ, kplɔ wo yi dɔwɔƒe xɔa me nenema,
gake megalé ƒuƒoƒea ɖi o.
201 Emegbe, minya be, amewo atso agblɔ be, “Enyo, magblɔe na mi,
ago míawɔ ɖaseɖiɖi takpekpe nyuia ɖe.” Mikpɔea? Nyemele nya hem
ɖe esia ŋuti o, ɖeko medi be magblɔ Nyateƒe na mi. Medi be magblɔ
Nyateƒe na mi. Mikpɔea? Mekpɔ ɖaseɖiɖi takpekpewo kpɔ si…wo—
wowɔa vɔ̃ geɖe ɣeaɖewoɣi tsɔwu nyui. Mikpɔea, wowɔnɛ vavã.
202 Azɔ, Nenye be ɖaseɖiɖi xɔdzo aɖe le amea ɖe si le nyɔnyɔ̃ ŋɔli,
minyae, miele nyɔnyɔ̃ wɔm, mienya, takpekpe aɖe, eye amea ɖe kpɔ

ɖeɖe hele didm be yeagblɔ nyati ɖeka la, enyo, woayra Mawu, mina
woaɖe agba le eƒe luʋɔ dzi. Mikpɔea? Ne e—ne edi be yeawɔe—ne
edi be yeawɔe la, mikpɔea, le nyɔnyɔ̃ ŋɔli, agblɔ be, “Medi be magblɔ
ko be, ‘Akpe na Aƒetɔ ɖe nusi Wòwɔ nam la ta.’ Eɖem kwasiɖa si va yi,
eye nye dzi le dzo lém kpakple Mawu ƒe ŋutikɔkɔe. Akpe na Mawu,”
anɔ anyi. Amen! Ema nyo ŋutɔ, heyi dzi. Mikpɔea, ema sɔ gbe.
203 Gake ne nagblɔ be, “Azɔ miva. Amekae akplɔe ɖo? Amekae
akplɔe ɖo? Azɔ mina míase nyati aɖe, mina míase ɖaseɖiɖi nyatia
ɖe.” Azɔ, ne míeɖo takpekpe aɖe ɖe vovo la, zã aɖe daɖi na esia la,
mikpɔea, miele: “Fiẽ sia la…Kuɖagbe si gbɔna zãme, ɖe gbedodoɖa
takpekpe teƒe la, anye ɖaseɖiɖi takpekpe. Míedi be amesiame nava,
ke anye ɖaseɖiɖi takpekpe.” Eye ekema ne wova ɖo—ɖo afima be
woaɖi ɖase la, mixlẽ Nya la, miado gbe ɖa, eye emegbe miagblɔ be,
“Azɔ, míeɖe gbeƒã daɖi be esia nye ɖaseɖiɖi zã aɖe.” ale mina amewo
naɖi ɖase hena gaƒoƒo ma alo minuti blaene vɔ atɔ,̃ alo blaetɔ,̃ alo
ɖesiaɖe si wònye ko, eye ekema—ekema miyi dzi nenema. Mikpɔ
nusi gblɔm melea? Eye mesusu be esia akpe ɖe miaƒe ƒuƒoƒe la ŋu,
akpe ɖe nusianu ŋu, blibo, ne miewɔe nenema.
204 Azɔ, enye…Mele megbe tsim, eyata…Nɔviwo—nɔviwo, esiawoe
nye nyuitɔ kekeake si menya. Mekpɔ nusie le miaƒe dzi dzi, esiae nye
nyuitɔ kekeake si menya na biabia siwo miebia. Azɔ, tso fifia dzi yina
mienyae. Eye nenye be nusia le miaƒe susu me nenema kpɔ la, miva
nyaƒoka la gbɔ. Mibia be…Miɖo to nyaƒoka la. Ne eku ɖe subɔlawo
ŋu, xɔnuviwo, alo ɖesiaɖe si wònye la, mina woaƒo nyaƒoka la. Mina
woaƒoe na ƒuƒoƒe la le afima ne wodi be yewoasee. Esɔ gbe. Ke emae—
emae nye nyuitɔ kekeake le nye nunya nu le Mawu ƒe lɔlɔñu me na
agbadɔ sia si le afii le Eighth kple Penn Mɔ dzi, eye nenema medɔ mi
nɔviŋutsuwo be miayi esia dzie le Gbɔgbɔ Kɔkɔe ƒe amekpɔkplɔ te,
kpakple domenyonyo kple lɔlɔ,̃ esi miaɖe miaƒe tufafa afia le amewo
gbɔ be mienye Kristotɔwo. Eye Kristotɔ mefia be vidzĩ aɖe si woate
ŋu atutu ahe yi afisiafi o, efia boŋ “ame si yɔ fũ kple lɔlɔ,̃ gake hã,
ɖeko lɔlɔ̃ yɔe fũ na Mawu sigbe alesi wòyɔe na ƒuƒoƒea ene.” Mikpɔ
nusi gblɔm melea?
205 Ɖe biabia ɖe lia? Esusɔ vie nyaƒoka la navɔ le afisia, eye amea
ɖe le dzɔyem le afima. Ɣekaɣie wòle be wòanɔ afima? [Billy Paul ɖo
eŋu be, “Fifi laa.”—Tala.] Fifi laa. Ye ɖekae gbɔnaa? [“Mayi ɖakplɔe
vɛ.”] Esɔ gbe. Esɔ gbe, amegã.
206 Azɔ, menya be míele go do ge azɔ ne nya aɖeke—aɖeke megali
wu ema o. Huh? Azɔ, ne meli o la, mina míakpa. Ɛ̃ ɖe. Ɛ,̃ Nɔviŋutsu
Collins? [Nɔviŋutsu Collins gblɔ be, “Anyo wu nenye be wotsi
nyalémɔw̃o.”—Tala.] Esɔ gbe. [Nyaƒoka la ɖi ƒuƒlu.]

207 Enyo, nɔviwo, mekpɔ ŋudzedze le eŋu be menɔ afisia kpli mi
fiẽ sia, kple Nɔviŋutsu Neville, kple subɔlawo, kple xɔnuviwo, kple
Kwasiɖagbe suku dzikpɔla, mi katã. Míeka ɖe dzi be Aƒetɔ akpe ɖe
mia ŋu azɔ be miawɔ ɖe ɖoɖo siawo dzi hena Mawu Fiaɖuƒe la. Nusita
megblɔ nya sia ɖo enye bena mesusu be mietsi tso ɖeviwo me zu
ametsitsiwo. Esi mienye ɖevi la, mieƒo nu abe ɖevi ene, eye miesea
nu gɔme abe ɖevi ene. Gake azɔ miezu ŋutsu, eyata mina míawɔ
nu abe ametsitsiwo ene le Mawu ƒe aƒe me, alé mía ɖokuiwo nyuie,
eye míade bubu dɔwɔƒeawo ŋu, eye míade bubu dɔwɔƒe ɖesiaɖe ŋu.
Nunana ɖesiaɖe si Aƒetɔ na mí la, mina míadee ɖoɖo me, eye míade
bubu Mawu ŋu kpakple míaƒe nunanawo kple míaƒe dɔwɔƒewo.

Mina míado gbe ɖa.
208 Dziƒoʋĩtɔ Fofo, míeda akpe na Wò fiẽ sia ɖe amewo ƒe ƒuƒoƒo sia
ta siwo woɖo ɖe dɔwɔƒewo me le afisia be woayi Aƒetɔ la ƒe dɔ dzi
si le edzi yim le afisia le Jeffersonville le hame sia me. Mawu, na
be Wò asi nanɔ wo dzi, Wò kpe ɖe wo ŋu dzro eye nàyra wo. Na be
ƒuƒoƒea kple amewo nase egɔme bena wowɔ esia hena Mawu Fiaɖuƒe
la ƒe ŋgɔgbedede, ale be míate ŋu azu ame senugɔmewo eye míadze
si Mawu ƒe Gbɔgbɔ, ahanya nusi míawɔ la. Na wòava me dzro, Fofo.
Kpa mí azɔ kple Wò yayrawo, eye na be Gbɔgbɔ Kɔkɔe nadzɔ mía ŋu,
afia mɔ mí, eye wòakpɔ mía ta, eye na be woakpɔ mí nuteƒewɔlawoe
tegbe le dɔdeasi ƒe bo nu. Le Yesu Kristo ƒe Ŋkɔ me, medo gbe ɖa.
Amen. 

